
Давоми 6-бетда

ХАЛ¯АРО ²АМКОРЛИК КªПГИНА УМУМБАШАРИЙ МУАММОЛАРНИНГ 
²АЛ ¯ИЛИНИШИДА МУ²ИМ ²АЁТИЙ А²АМИЯТ КАСБ ЭТАДИ

Шу кунларда Сингапур Республикаси Президенти  
Ҳалима Яқуб давлат ташрифи билан мамлакатимизда 
бўлиб турибди. Сингапур раҳбари ташриф арафасида “Дунё” 
ахборот агентлигининг саволларига бажонидил жавоб берар 
экан, замонавий дунё жараёнлари, шунингдек, Ўзбекистон 
ва Сингапур ўртасидаги икки томонлама ҳамкорликнинг 
истиқболларига доир фикрлари билан ўртоқлашди.

Мулоҳаза

“ЁР ªЛУНГ БИР-БИРИНГИЗГАКИМ ЭРУР ЁРЛИ¡ ИШ...”
ёхуд тинчлик ва ³амкорликда 

яшаш маданияти
Янги Ўзбекистон нафаси, сўнгги йилларда мамлакатимизда 
кечаётган туб янгиланишлар, изчил ва фаол ташқи сиёсат, 
нафақат Марказий Осиё, балки дунёдаги кўплаб давлатлар 
билан яқин қўшничилик ва дўстона ҳамкорлик муҳити 
тобора мустаҳкамланиб бораётгани юртимизнинг халқаро 
нуфузини янада оширмоқда. Энг муҳими, Ўзбекистон 
ўзининг мустақиллиги ва суверенитети, хавфсизлиги ва 
барқарор ижтимоий-иқтисодий, маданий тараққиёти 
ҳамда барча фуқароларининг фаровонлиги ишончли тарзда 
таъминланишига қаратилган сиёсат юритмоқда. Бу сиёсатнинг 
туб моҳиятини тинчлик ва ҳамкорликда яшаш маданияти 
ташкил этади. 

Давоми 2-бетда

Президент қарорлари –
ҳаётда ва назоратда

МУСТА²КАМ ИЖРО 
ИНТИЗОМИ ВА ШАХСИЙ 

МАСЪУЛИЯТ — БОШ МЕЗОН
Юртимизда олий таълим, фан ва инновациялар 
тизимини ривожлантириш, иқтисодиётнинг реал сектори 
учун малакали кадрлар етказиб бериш ва ижтимоий 
ҳаётни барқарорлаштириш, илм-фан асосида самарали 
таълим-тарбия усулларини жорий этиш, бу орқали 
аҳоли ҳаёт сифатини яхшилаш борасида кенг кўламли 
ишлар амалга оширилмоқда. Жорий йилда эса олий 
таълим, фан ва инновациялар соҳасидаги ислоҳотларни 
янада чуқурлаштириш мақсадида тизим фаолиятини 
трансформация қилишга қарор қилинди. 

Сингапур президенти ²алима Я¿уб: 

— Президент Хоним Олиялари, 
Сингапур Осиё ва Тинч океани мин-
тақасининг иқтисодий маркази ҳисоб-
ланади. Бир неча йиллар давомида 
мамлакат дунёдаги энг йирик ва энг 
ривожланган иқтисодиётлардан бири 
бўлиб келмоқда. Бўлажак давлат 
ташрифи муносабати билан мамла-
катингизнинг жадал равнақ топиши 
феномени, хусусан, бунга бошқа дав-
латлар билан халқаро ҳамкорлик қан-
дай ҳисса қўшаётгани ҳақидаги фикр-
ларингизни билишни истар эдик...

— Сингапур ривожланиши тари-
хи тасодифий эмас, балки у қатор 
омиллар натижасида, шу жумладан, 
мустақиллигимизнинг дастлабки йил-
ларида кашшоф авлоднинг машаққат-
ли меҳнати ва жаноб Ли Куан Юнинг 
моҳирона раҳбарлиги остида асосчи 
оталаримизнинг узоқни кўзлаб юрит-
ган сиёсати натижасида равнақ топди. 
Тошкент шаҳридан икки бараваргина 
катталикдаги ва табиий ресурсларга 
эга бўлмаган мўъжаз шаҳар-давлатда 
халқимиз учун иш ўринларини яратиш 
учун инсон капитали ва ҳаётбахш иқти-
содиётни ривожлантиришга катта маб-
лағ сарфлашга мажбур бўлган эдик. 
Биз очиқ иқтисодиётга кўмаклашиш ва 
хорижий компанияларни Сингапурга 
сармоя киритишга таклиф қилиш ас-
носида ўзимизнинг Жануби-Шарқий 
Осиёдаги стратегик ўрнимиздан фой-
даландик. Биз эзгу бошқарувни, қо-
нун устуворлиги, меритократия ва 
ҳалоллик тамойилларини ўзимизга 
дастурул амал қилиб олдик. 

Узоқ муддатли режалаштириш ва 
сиёсий барқарорлик бизнинг айрим 
муваффақиятимизнинг энг асосий са-
баблари сирасига киради. Мустақил-
ликка эришганимиздан бошлабоқ биз 
дунёда рақобатбардош бўлишимиз 
учун инглиз тилини ишчи тилимизга 
айлантиришга қарор қилдик, чунки инг-
лиз тили глобал бизнес ва савдо тили 
эди. Бу, шунингдек, ирқи ва маданий 
келиб чиқишидан қатъи назар, барча 
сингапурликлар учун умумий мулоқот 
тилини тақдим этди. Шу билан бирга, 
бизнинг икки тилли сиёсатимиз халқи-
мизнинг маданий ўзига хослигини 
сақлаб қолишда давом этишини таъ-
минламоқда.

Ялпи ички маҳсулотидан (ЯИМ) уч 
баробар кўп бўлган савдо ҳажмига эга 
кичик шаҳар-давлат сифатида Синга-
пурнинг очиқ ва ташқи дунёга йўнал-
тирилган мамлакат ҳолида қолиши 
ҳамда имкон қадар кўпроқ давлатлар 
ва шериклар билан яхши муносабат 
ўрнатиши муҳимдир. Сингапур каби 
кичик давлатларга алоқадор бўлган иқ-
лим ўзгариши ва пандемияга тайёрлик 
таъминланиши сингари кўпгина глобал 
муаммоларнинг ҳал қилиниши нуқтаи 
назаридан халқаро ҳамкорлик муҳим 
ҳаётий аҳамият касб этади.

1992 йилда Сингапур бошқа ри-
вожланаётган мамлакатлар билан 
тараққиёт тажрибаларини алмашиш 

ва уларга бир-биридан ўрганиш им-
кониятини бериш учун Сингапур ҳам-
корлик дастурини (СҲД) таъсис этди. 
Бу дастур инсон ресурсларини ри-
вожлантириш давлат қурилишининг 
калити эканига бўлган ишонч устига 
қурилган эди. Ўшандан бери 150 минг 
нафар  хорижий ҳукуматлар амалдор-
лари СҲД доирасида амалга оширил-
ган турли-туман салоҳиятни ошириш 
дастурларидан фойдаланишди. Ўтган 
йили Сингапур ҳамкорлик дастури ўзи-
нинг 30 йиллигини нишонлади ва мен 
Ўзбекистон расмийларининг ушбу дас-
турда янада кўпроқ иштирок этишла-
рини олқишлайман.

— Президентимиз Шавкат 
 Мирзиёев Жаноби Олийлари ўзи-
нинг Сингапурга давлат ташрифи 
чоғида Ўзбекистон — Сингапур ҳам-
корлигининг олтита устувор йўна-
лишини белгилаб берди. Шу нуқтаи 
назардан, Сингапур Ўзбекистон 
билан ҳамкорлик истиқболларига 
қандай қарайди ва бу йўналишда 
Сизнинг устуворликларингиз нима-
лардан иборат?

— 2023 йил январь ойида Ўзбекис-
тон Республикаси Президенти Шавкат 
Мирзиёевни қабул қилиш шарафига 
муяссар бўлдим. Бу унинг Сингапурга 
биринчи ташрифи эди. У қисқа муддат-
ли ташриф бўлишига қарамасдан, са-
марали кечганидан мамнунман. Синга-
пур Ўзбекистон билан самимий ва узоқ 
йиллик муносабатларни қадрлайди. 
Шу боис, Сингапур Президенти сифа-
тида Ўзбекистонга илк давлат ташри-
фим мен учун катта шарафдир.

Ўзбекистон Президентининг Син-
гапурга ташрифи чоғида ривожланиш 
соҳасидаги тажрибамизни ўртоқлашга-
нимиздан хурсанд бўлдик. Ташрифим 
давомида Тошкентдаги Давлат бошқа-
руви академиясига бораман, ҳозир маз-
кур академияда Ли Куан Ю номидаги 
Сингапур давлат сиёсати мактаби ва 
Фуқаролик хизмати коллежи билан раҳ-
барлик ва бошқарув бўйича дастурларни 
амалга ошириш масалалари муҳокама 
қилинмоқда. Умид қиламанки, масъул 
амалдорларга ушбу тренинг фойдали 
бўлади ва уларга ҳозирги ҳамда кела-
жакдаги муаммоларни ҳал қилиш учун 
зарур бўлган билим ва кўникмаларни 
эгаллашларига кўмаклашади.

Биз Президент Шавкат Мирзиёев 
билан мамлакатларимиз ўртасидаги 
иқтисодий алоқаларни мустаҳкам-
лаш йўлларини ҳам муҳокама қилдик. 
Ташрифим муносабати билан Синга-
пур бизнес делегацияси Тошкентда бў-
либ турганидан мамнунман. Мен улар 
билан Ўзбекистон — Сингапур бизнес 
форумида учрашишни интиқлик билан 
кутмоқдаман. Бу уларга Ўзбекистон 
ҳукумати сиёсатини яхши тушуниш 
ҳамда мамлакатингиз ва, умуман, бу-
тун Марказий Осиё имкониятларини 
ўрганиш учун қулай имконият яратади. 
Умумий режалаштириш, логистика, 
рақамли алоқа, таълим ва салоҳиятни 

ошириш каби турли соҳаларда Синга-
пурнинг бир қатор компаниялари Ўзбе-
кистонда фаолият юритиб келмоқда. 
Мен ҳам, шунингдек, ўзбек компания-
ларини Сингапур ва Жануби-Шарқий 
Осиёдаги имкониятларни кўпроқ ўр-
ганишга чақираман. Сингапур ўзбек 
компанияларига АСЕАН минтақасини 
жалб этиш учун яхши базага айланиши 
мумкин, чунки биз бизнес ва транспорт 
маркази ҳисобланамиз.

— Ўзбекистон замини қадим ва 
бой тарихга эга. Асрлар давоми-
да турли дин ва миллат вакилла-
ри ёнма-ён яшаб, ўз маданияти ва 
меросини асраб-авайлаб келиш-
моқда. Сингапур ва Ўзбекистон 
географик жиҳатдан бир-биридан 
узоқда жойлашган бўлишига қара-
масдан, шубҳасиз, мамлакатлари-
миз халқлари ўртасидаги маданият-
лараро мулоқот изчил ривожланиб 
бормоқда. Марҳамат қилиб, ҳамкор-
лигимизни муваффақиятли ривож-
лантиришда маданий-гуманитар 
ҳамкорликнинг аҳамияти ҳақидаги 
фикрларингизни ўртоқлашсангиз...

— Маданий ҳамкорлигимиз, албат-
та, мамлакатларимиз бундан кейин ҳам 
ўрганиши керак бўлган соҳа ҳисоблана-
ди. Ўзбекистон бой тарих ва бой мада-
ниятга эга. Ўзбекистонни Сингапурда 
ўзининг тарихий осори атиқаларини на-
мойиш этишга ва Ипак йўли тарихини 
ўртоқлашишга таклиф этаман. Бу син-
гапурликларни ҳам, Сингапурга келади-
ган сайёҳларни ҳам қизиқтиради.

Мамлакатларимиз турли миллатли 
ва кўп конфессияли жамиятларга эга. 
Бизларнинг барчамиз динлараро му-
лоқот ва бир-бирини ўзаро тушуниш 
ривожланишидан  манфаатдормиз. 

Президент Шавкат Мирзиёев бу соҳа-
да ниҳоятда собитқадам эканини би-
ламан. Мен динлараро ва кўп мада-
ниятли мулоқотни ривожлантириш 
мақсадида илгари сурган ташаббу-
сим билан ўтказиладиган Ҳамжиҳат 
жамият бўйича халқаро конферен-
цияда қатнашиш учун Ўзбекистон 
вакилларини таклиф қилишни истар 
эдим. Мазкур конференция Синга-
пурда 2019 ва 2022 йилларда бўлиб 
ўтди. Ҳамжиҳат жамият бўйича хал-
қаро конференция бундан кейин ҳам 
бизларни бирлаштирадиган жиҳат-
лар ажратиб турадиган жиҳатлардан 
кўпроқ эканлигини тушуниш учун  
эътиқоди ва келиб чиқиши турли-
ча бўлган одамларни бирлаштириш 
нуқтаи назаридан фойдали платфор-
ма  бўлиб қолишига умид қиламан. 

Мен мусулмон сифатида шахсан 
Самарқанддаги Имом ал-Бухорий мақ-
барасини зиёрат қилишни ва уни таъ-
мирлаш лойиҳаси билан танишишни 
интиқлик билан кутаётирман. Имом 
ал-Бухорий машҳур аллома ва муқад-
дас Қуръони каримдан кейин туради-
ган Ислом илоҳиёти ва амалиётининг 
муҳим манбаи — Пайғамбаримиз ҳа-
дисларини жамлаган буюк муҳаддис-
дир. Ҳадислар динлар ўртасидаги му-
лоқотни рағбатлантиришнинг муҳим 
воситаси бўлиб хизмат қилиши мум-
кин, чунки ҳадисларда бошқа динларга 
нисбатан бағрикенгликнинг муҳимли-
ги таъкидланган. Уларда, шунингдек, 
бошқа динларга мансуб халқларга 
оқкўнгиллик ва ҳурмат билан муноса-
батда бўлишга катта эътибор берил-
ган, диний турфа хилликка аҳамият 
 қаратилган.

“Дунё” АА

СИНГАпУР пРЕЗИДЕНТИ 
ªЗБЕКИСТОНГА КЕЛДИ

Ўзбекистон Республикаси Президенти 
Шавкат Мирзиёевнинг таклифига биноан Сингапур 
Республикаси Президенти Ҳалима Яқуб 23 май куни 

давлат ташрифи билан мамлакатимизга келди.

¯АЙТА ТИКЛАНУВЧИ ЭНЕРГИЯ 
МАНБАЛАРИНИ ЖОРИЙ ЭТИШ 

²ОЛАТИ КªРИБ ЧИ¯ИЛДИ
Президент Шавкат Мирзиёев ижтимоий муассасалар 

ва давлат идораларида қайта тикланувчи энергия 
манбаларини жорий этиш ҳолати бўйича тақдимот 

билан танишди.

Тошкент халқаро аэропортида 
олий мартабали меҳмон шарафига 
икки давлат байроқлари кўтарилди ва 
фахрий қоровул саф тортди.

Сингапур Президенти ва унинг тур-
муш ўртоғини Ўзбекистон Республика-
си Бош вазири ўринбосари З.Маҳка-
мова, ташқи ишлар вазири Б.Саидов 
ва Тошкент шаҳри ҳокими вазифасини 
бажарувчи Ш.Умурзоқов кутиб олди.

Шундан сўнг, олий мартабали меҳ-
мон ва Сингапур делегацияси аъзола-
ри “Янги Ўзбекистон” боғига ташриф 
буюриб, Мустақиллик монументи 
 пойига гул қўйди.

Она Ватанимиз, мард ва жасур, 
тинчликсевар ва меҳнаткаш, қаҳрамон 
халқимиз шарафига бунёд этилган 
буюк обида — Мустақиллик монумен-
ти ҳақида Президент Ҳалима Яқубга 
сўзлаб берилди. Ўз навбатида олий 
мартабали меҳмон “Янги Ўзбекис-
тон” боғи, ҳудудда амалга оширилган 
 бунёдкорлик ишларига юқори баҳо 
берди.

Шу ўринда энг юқори қисмида Ҳумо 
қуши тасвирланган мажмуа ҳақида 
қисқача тўхталиб ўтиш жоиз. У 2021 
йил истиқлолимизнинг ўттиз йиллигига 
бағишлаб бунёд этилган. Унда мам-
лакатимизнинг қадим ва бой тарихи, 
бугунги куни билан боғлиқ энг муҳим 
воқеалар акс этади. Буюк аллома ва 
жаҳонгир боболаримизнинг сиймола-
ри эса қалбларга ғурур бағишлайди.

Шу ерда Сингапур Президенти 
 Ўзбекистонда фаолият юритаётган 
миллий маданий марказлар вакилла-
ри билан ҳам учрашди.

Сингапур раҳбарининг ташрифи 
дастурида олий даражадаги музокара-
лар ўтказилиши кўзда тутилган.

Саммит кун тартибидан конс-
труктив сиёсий мулоқотни  янада 

 ривожлантириш, минтақавий ва хал-
қаро ташкилотлар доирасида ўзаро 
қўллаб-қувватлаш, икки мамлакат 
етакчи компания ва банк институтлари 
иштирокидаги инвестиция лойиҳа-
ларига кўмаклашиш, маданий-гумани-
тар  алмашинувни кенгайтириш маса-
лалари ўрин олган.

Президент Ҳалима Яқуб Ўзбекистон 
Республикаси Олий Мажлиси Сенати 
Раиси, юртимиздаги диний конфессия-
лар раҳбарлари билан ҳам учрашади, 
ишбилармон доиралар бизнес-фору-
мининг очилишида ва қўшма таълим 
маркази фаолиятининг тақдимотида 
иштирок этади.

Бундан ташқари, Сингапур Прези-
денти Самарқанд шаҳрига ташриф 
буюриб, Буюк ипак йўли чорраҳасида 
жойлашган ушбу кўҳна марказнинг бой 
маданий-тарихий ва цивилизациявий 
мероси билан танишади.

Таъкидлаш жоизки, Президент 
 Ҳалима Яқуб мамлакатимизга жавоб 
ташрифи билан келмоқда. Жорий йил-
нинг январь ойида Ўзбекистон етакчи-
си Сингапурга давлат ташрифи билан 
борган эди.

Жорий йил бошидан ўзаро товар 
айирбошлаш 6 баробар кўпайди. Син-
гапур Ўзбекистоннинг энг йирик ин-
весторлари қаторига кирди. Бугунги 
кунда транспорт, энергетика, кимё ва 
тўқимачилик саноати, шаҳарсозлик, 
таълим ва бошқа йўналишларда уму-
мий қиймати 3,8 миллиард доллар-
лик лойиҳалар амалга оширилмоқда. 
Парламентлараро алмашинувлар ва 
маданий-гуманитар алоқалар фаол 
ривожланмоқда.

Сингапур Президенти Ҳалима Яқуб-
нинг мамлакатимизга давлат ташрифи 
давом этмоқда.

ЎзА 

Давлатимиз раҳбарининг шу йил 16 
февралдаги қарори билан бу борада-
ги ишларни жадаллаштириш бўйича 
дастур қабул қилинган эди. Унга кўра, 
жорий йилда ижтимоий соҳа ва давлат 
идораларида 220 мегаватт қувватли 
қуёш панеллари ўрнатиш кўзда тутил-
ган.

Йиғилишда мутасаддилар шу бора-
даги ишларнинг ижроси юзасидан ах-
борот берди.

Қайд этилишича, бугунги кунда 107 
мегаватт қуёш панеллари ўрнатилган. 
Йирик давлат компанияларида иш 
яхши кетмоқда. Лекин ижтимоий му-
ассасаларда натижалар ҳали етарли 
эмас.

Масалан, олий ўқув юрти бинола-
рида 36 фоиз, мактабларда 33 фоиз, 
тиббиёт муассасаларида 28 фоиз па-
неллар ўрнатилган. Ҳудудлар бўйича 
олганда, республикада бу кўрсаткич 
қарийб 50 фоизга етган. Аммо  Тошкент 

шаҳрида қайта тикланувчи энергия 
манбаларини ўрнатиш даражаси ре-
жага нисбатан 26 фоизни ташкил эт-
моқда.

Давлатимиз раҳбари бу борада 
ҳали имкониятлар кўплигини таъкид-
лаб, ишларни жадаллаштириш бўйича 
кўрсатмалар берди.

Жорий йилда 2 минг мегаватт 
қувватли қуёш ва шамол электр 
станциялари ишга туширилиши ре-
жалаштирилган. Бундан ташқари, 
яқинда Ўзбекистон Президентининг 
Хитой Халқ Республикасига давлат 
ташрифи доирасида 4,4 миллиард 
долларлик, жами қуввати 4,8 гига-
ваттга тенг 11 та қуёш ва шамол 
станцияларини қуриш бўйича кели-
шувга эришилди.

Йиғилишда мазкур келишувлар 
ижросини ташкил этиш масалаларига 
ҳам тўхталиб ўтилди.

ЎзА

Президент қарорлари – ҳаётда ва назоратда

МУСТА²КАМ ИЖРО ИНТИЗОМИ ВА ШАХСИЙ 
МАСЪУЛИЯТ — БОШ МЕЗОНИброҳим АБДУРАҲМОНОВ,

Ўзбекистон Республикаси 
олий таълим, фан ва 
инновациялар вазири

Сингапур Президентининг уч кун-
лик ташрифи жорий йил январь ойида 
бўлиб ўтган самарали Ўзбекистон — 
 Сингапур олий даражадаги мулоқоти-
нинг мантиқий давомидир. Давлатимиз 
раҳбарининг Сингапурга ташрифи дои-
расида муҳтарам меҳмонлар ва таниқли 
арбобларга юксак ҳурмат-эҳтиром бел-
гиси сифатида, ушбу мамлакат анъана-
сига кўра, Ўзбекистон Президенти шара-
фига Сингапурнинг миллий рамзи бўлган 
орхидея гулининг янги навига ном бериш 
маросими бўлиб ўтди. Икки мамлакат 
раҳбарлари учрашуви якунлари бўйича 
ўзаро ҳамкорликни ривожлантиришнинг 
энг муҳим йўналишлари белгилаб олин-
ди. Ташриф арафасида ўтказилган Ўзбе-
кистон — Сингапур бизнес-форумининг 
амалий натижалари муваффақиятли 
бўлди: унинг доирасида қарийб 5 мил-
лиард долларлик янги инвестиция, сав-
до ва молия битимлари тузилди.

Сингапур Республикаси 1992 йил  
27 декабрда Ўзбекистон мустақилли-
гини тан олди. Мамлакатларимиз ўрта-
сида дипломатия муносабатлари 1997 
йил апрель ойида ўрнатилган.

Ўтган 25 йилдан ортиқ давр мобай-
нидаги икки томонлама ҳамкорлик да-
вомида мамлакатлар 22 та ҳужжат —  
8 та ҳукуматлараро, 8 та идоралараро 
ва бошқа йўналишлардаги 6 та ҳужжат-
дан иборат шартномавий-ҳуқуқий за-
минни мустаҳкамлади.

Икки давлатнинг халқаро платформа-
ларда бир-бирини тушуниши ва ўзаро 
қўллаб-қувватлаш даражаси юқори —  
минтақавий барқарорлик ва барқарор 
ривожланишнинг долзарб масалалари 
бўйича ташаббусларни илгари суришда 
бир-бирини қўллаб-қувватлайди.

Хусусан, Сингапур БМТ Бош Ас-
самблеяси доирасида Ўзбекистон та-
шаббускорлигида илгари сурилган 
“Марказий Осиё минтақасида тинчлик, 
барқарорлик ва изчил тараққиётни таъ-
минлаш бўйича минтақавий ва халқаро 

ҳамкорликни мустаҳкамлаш тўғриси-
да”ги (2018 йил), “Маърифат ва диний 
бағрикенглик тўғрисида”ги (2018 йил), 
“Марказий Осиёда барқарор туризм 
ва жадал ривожланиш тўғрисида”ги 
(2019 йил), “Оролбўйи — экологик ин-
новациялар ва технологиялар ҳудуди 
тўғрисида”ги (2021 йил) ҳамда 2022 
йили қабул қилинган “Барқарор ривож-
ланиш мақсадларига (БРМ) эришишни 
жадаллаштиришда парламентларнинг 
ролини кучайтириш тўғрисида”ги резол-
юцияларни қўллаб-қувватлади. Ўз нав-
батида, Ўзбекистон ҳам Сингапурнинг 
турли халқаро тузилмалар доирасида-
ги ташаббус ва номзодларини қўллаб- 
қувватлайди.

Сингапур — дунёда аҳолиси жон 
бошига ЯИМ ҳажми энг юқори, ривож-
ланган бозор иқтисодиётига эга дав-
лат. Бу мамлакат Осиё-Тинч океани 
минтақасининг иқтисодий маркази. 
Кўп йиллардан буён ушбу мамлакат 
электроника, кимё саноати, биотехно-
логиялар, банк соҳаси, логистика ва 
транспорт машинасозлиги каби муҳим 
тармоқлардаги муваффақиятларига 
таяниб, жаҳондаги энг йирик ва ривож-
ланган иқтисодиётлардан бири бўлиб 
келмоқда.

Ўзбекистон соҳада иқтисодий алоқа-
ларни ривожлантиришдан ҳамда иннова-
ция ҳамкорлигидан манфаатдор бўлгани 
боис, бу йўналишларни икки томонлама 
ҳамкорликнинг истиқболли йўналишлари 
сифатида белгилаб олган.

Гарчи сўнгги йиллар давомида ўзаро 
савдода сезиларли даражадаги  муваф-
фақиятларга эришилган бўлса-да, икки 
томонлама товар айланмаси ҳажми 
икки мамлакат салоҳиятини акс эттир-
майди. Кейинги йиллар мобайнида 
ўзаро товар айирбошлаш икки баробар 

кўпайди. 2022 йилда унинг ҳажми 140 
миллион доллардан зиёдни ташкил 
этди. Жорий йилнинг январь-май ойла-
рида ўзаро савдо ҳажми 130 миллион 
долларга тенг бўлди. Кўрсаткичларнинг 
юқори эмаслиги, биринчи навбатда, 
икки давлатнинг географик жиҳатдан 
узоқ масофада жойлашгани билан боғ-
лиқдир. Бироқ томонларнинг салоҳияти 
ва шерикликни кенгайтиришдан ман-
фаатдорлиги иқтисодий ҳамкорликнинг 
янги истиқболларини очмоқда.

Бугунги кунда Ўзбекистонда Синга-
пур капитали иштирокида 90 та корхона 
фаолият кўрсатмоқда. 

Сингапурнинг мамлакатимиз иқтисо-
диётига тўғридан-тўғри инвестицияси 
700 миллион доллардан ошди. “Индо-
рама” корпорацияси асосий сармоявий 
шерик бўлиб, у Ўзбекистонда 2010 йил-
дан буён 650 миллион доллар ҳажмида-
ги 3 та инвестиция лойиҳасини амалга 
оширди. Пахта калаваси ишлаб чиқа-
риш бўйича “Indorama Kokand Textile”, 
Қашқадарё ва Сирдарё вилоятларида 
калава ва тайёр тўқимачилик маҳсу-
лотлари ишлаб чиқарадиган “Индорама 

Чуқур билим ва кўникмага эга рақо-
батбардош мутахассисларни тайёрлаш 
мақсадида мамлакатдаги олий таълим 
муассасалари сони сезиларли оширил-
ди. Давлат олий таълим муассасалари 
билан бир қаторда, хусусий ОТМлари 
ва хорижий университетлар филиалла-
ри самарали фаолият юритмоқда. Бу-
гунги кунда аҳоли олий таълим қамрови 
ошиб 38 фоизга етди, 2016 йилда бу 
кўрсаткич 9 фоизни ташкил этар эди.

Олий таълим сифатини ошириш бо-
расида қатор тизимли ишлар амалга 
оширилмоқда, шу билан бирга, профес-
сионал таълим тизимини янги босқичга 
кўтариш вазифаси ҳам кун тартибидаги 
долзарб масаладир. 

Ички ва ташқи меҳнат бозори учун 
рақобатбардош кадрларни тайёрлаш, 
уларнинг хорижий тиллар ва ахборот 
технологияларини билиш кўникмалари-
ни ошириш, талабаларда умуминсоний 
ҳамда миллий қадриятларга ҳурмат 
руҳини шакллантириш, ақлан, руҳан ва 
жисмонан соғлом авлодни тарбиялаш, 
демакки, инсон капиталини ривожлан-
тириш юртимиз келажагига пойдевор 
бўлиб хизмат қилади.

Давлатимиз раҳбарининг 2022 йил  
4 март куни олий ўқув юртлари тала-
балари бандлигини таъминлаш бўйича 
устувор вазифаларга бағишлаб ўтказ-
ган видеоселектор йиғилишида бир 
қатор вазифалар белгилаб берилдики, 
уларнинг амалга оширилиши ёшлари-
миз учун энг долзарб муаммо — ишга 
жойлашиш масаласини ҳал этишда 
муҳим аҳамият касб этади. 

Олий таълим муассасалари ва йирик 
компаниялар, кластерлар ҳамда бошқа 
корхоналар ўртасида амалий ҳамкорлик 
тизимини яратиб талабалар бандли-
гини таъминлаш, ҳар бир олий таълим 
муассасасида “Карьера марказлари”ни 

ташкил этиш, талабаларга ҳам ишлаш-
га рухсат бериш, олий маълумот талаб 
этиладиган касб ва лавозимларни қайта 
кўриб чиқиш шулар жумласидан. 

Айни пайтда Олий таълим, фан ва 
инновациялар вазирлигида ушбу йўна-
лишларда тизимли ишлар бошланган. 
Жумладан, ҳозирда 10 мингдан зиёд 
талаба бандлиги таъминланган бўлса, 
бошқа талабаларнинг ишга жойлаши-
ши учун керак бўладиган ҳужжатлари 
рақамлаштирилиб, қулайлик яратилди.

Белгиланган вазифаларга эришиш-
нинг асосий жиҳатларини тизимли ўр-
ганиш ва амалга оширилган чора-тад-
бирлар самарадорлигини таҳлил қилиш 
натижасида аён бўладики, ислоҳотлар 
самарадорлигининг ҳал қилувчи омили, 
раҳбарлар масъулиятни ҳис қилиши ва 
улар эришган муваффақиятлар асоси, 
бу — ижро интизоми. 

Вазирликда ижро интизоми тизимини 
тубдан қайта кўриб чиқиш ва янги меха-
низмларни жорий этиш бўйича ишлар-
ни ташкил этишда Президентимизнинг 
2021 йил 10 февралдаги “Қонунчилик 
ҳужжатлари ижросини самарали таш-
кил этишда давлат бошқаруви орган-
лари ва маҳаллий ижро этувчи ҳокими-
ят органлари раҳбарларининг шахсий 
жавобгарлигини кучайтиришга доир 
қўшимча чора-тадбирлар тўғрисида”ги 
фармони, шунингдек, 2021 йил 31 май-
даги “Ijro.gov.uz” ижро интизоми идора-
лараро ягона электрон тизими самара-
ли фаолият кўрсатишини таъминлашга 
қаратилган қўшимча чора-тадбирлар 
тўғрисида”ги қарори асос бўлди. 

Вазирликнинг барча таркибий ва ҳу-
дудий бўлинмаларига электрон маълу-
мотлар базаси билан ишлаш, қоғозсиз 
ҳужжат айланиши ва ижро интизоми 
устидан назоратни таъминлаш имкони-
ни берувчи “Ijro.gov.uz” ижро интизоми 
идоралараро ягона электрон тизими 
ишга туширилди. Шу тариқа қонунлар, 
Президент фармонлари, қарорлари, 

фармойиш ва топшириқлари ижроси-
ни назорат қилишнинг мазкур тизимига 
уландик.

Вазирлик зиммасига юклатилган ва-
зифалар ҳажми катталигини ҳисобга 
олган ҳолда уларни ўз вақтида ва тў-
лиқ бажариш учун ижро интизомини 
таъминлашга тизимли ёндашув жорий 
этилди. Хусусан, ҳар бир вазир ўрин-
босари ўз зиммасига юкланган вазифа-
ларни муддатида ва тўлиқ бажариши 
учун “Иш — жамоавий, лекин масъулият 
шахсийдир!” тамойилига таянади. 

Бугунги кунда “Ijro.gov.uz” тизимидаги 
вазифаларни бажариш  самарадорлиги 

вазирлик раҳбарияти томонидан, шу 
жумладан, вазирлик марказий аппа-
рати йиғилишларида ҳам онлайн, ҳам 
офлайн форматда ҳар ҳафта муҳока-
ма қилиб борилмоқда. Топшириқлар 
ижросини ўз вақтида ва сифатли таъ-
минлаш ҳамда узлуксиз “технологик 
занжир”ни тизимли йўлга қўйишда 
Адлия вазирлиги, Вазирлар Маҳка-
маси ва Ҳисоб палатаси билан уз-
вий алоқа йўлга қўйилган. Шу билан 
бирга, белгиланган вазифаларнинг 
тўлиқ бажарилиши ва кўзланган мақ-
садларга эришишни таъминлаш бў-
йича вазирнинг биринчи  ўринбосари 

Агро” тўқимачилик кластери, шунингдек, 
Қўқон суперфосфат заводини хусусий-
лаштириш лойиҳалари шулар жумла-
сидан. 

Президент Шавкат Мирзиёевнинг 
Сингапурга давлат ташрифи чоғида 
кўплаб соҳаларда амалий ҳамкорлик-
ни кенгайтириш учун катта захиралар 
мавжудлиги таъкидланди. Шуларни 
инобатга олган ҳолда, давлатимиз раҳ-
бари Сингапур билан яқин истиқболга 
мўлжалланган ўзаро ҳамкорликнинг энг 
муҳим олти йўналишини белгилаб бер-
ди. Улар орасида инсон капиталини ри-
вожлантириш ва давлат бошқаруви учун 
юқори малакали кадрлар тайёрлаш, 
Сингапур томонини Ўзбекистондаги ху-
сусийлаштириш, илғор “яшил” техноло-
гиялар ва рақамли ечимларни қўллаш, 
шаҳар инфратузилмаси ва коммуника-
циясини такомиллаштириш, сармоявий 
ҳамкорликни кенгайтириш ва жамоат 
хавфсизлигини таъминлаш, миллатлар-
аро тотувликни сақлаш ҳамда радика-
лизмга қарши курашиш жараёнларига 
жалб этиш бор. 

Икки мамлакат ўртасидаги мада-
ний-гуманитар алоқалар ижобий ўсув-
чанликка эга.

Ўзбекистон — Сингапур ҳамкорлиги-
нинг истиқболли йўналишларидан бири 
таълим соҳасидир. 2008 йилда Тош-
кентда ташкил этилган Сингапур менеж-
ментни ривожлантириш институтида 
(MDIS) “банк иши”, “бизнес менежмен-
ти”, “туризм” ва “бизнесдаги замона-
вий IТ” йўналишлари бўйича малакали 
кадрлар тайёрланмоқда. 2021 йил ок-
тябрда Тошкентда Сингапурнинг иккин-
чи олий таълим муассасаси — Тошкент 
технологиялар, менежмент ва комму-
никациялар институти (TMC Institute) 
очилди. Ўтган йил октябрь ойида эса 
мазкур институтнинг иккинчи кампуси 
ишга тушди. Бу ерда таҳсил олаётган 
талабалар сони 12,5 баробар ошди, 
яъни 2021 йилдаги 400 нафардан 2022 
йили 5 минг нафарга етди.

Гуманитар соҳадаги ҳамкорликнинг 
яна бир муҳим ва муваффақиятли на-
мунаси сифатида 2021 йилда Сингапур-
нинг “SixClouds Pte. Ltd.” компанияси 

томонидан Қорақалпоғистондаги 300 та 
мактаб ва  мамлакатимиз ҳудудларида-
ги 14 та Президент мактаби учун инглиз 
тилини ўрганиш бўйича онлайн дастур 
ишга туширилганини қайд этиш мумкин. 

Соғлиқни сақлаш соҳасида ҳам 
 Ўзбекистон Соғлиқни сақлаш вазирли-
ги ва Сингапурнинг Наньянг (Nanyang) 
халқаро политехника институти ўрта-
сида Аҳоли саломатлигини бошқариш 
дастурини амалга ошириш бўйича яқин 
алоқалар йўлга қўйилган. Ўтган йил де-
кабрда мамлакатимизнинг 23 нафар 
тиббиёт ходими “Temasek” жамғармаси 
техник кўмагида мазкур институтда ма-
лака ошириш курсларини ўтади.

Сингапур ҳамкорлик дастури ва Син-
гапур давлат хизмати коллежи воси-
тасида Ўзбекистонда раҳбар кадрлар 
тайёрлаш бўйича ҳам ҳамкорлик му-
носабатлари ўрнатилган. 2013 йилдан 
буён Ўзбекистон вазирлик ва идорала-
рининг 230 нафардан ортиқ вакили Син-
гапур ҳамкорлик дастурининг малака 
ошириш курсларида иштирок этди.

Сингапурнинг сайёҳлик соҳасидаги 
бой тажрибаси Ўзбекистон учун икки то-
монлама ҳамкорликнинг яна бир муҳим 
нуқтасидир. Таъкидлаш керакки, 2018 
йилда Сингапур сайёҳлари учун 30 
кунлик муддатга визасиз режим жорий 
этилди, бу Сингапурдан сайёҳлар оқими 
кўпайишига ёрдам берди.

Икки томонлама ҳамкорликнинг эри-
шилган даражаси, шунингдек, ўзаро 
ишончга асосланган олий даражадаги 
мулоқотлар икки мамлакатнинг жуғро-
фий жиҳатдан узоқ масофада жойлаш-
ганига қарамай, турли соҳалардаги 
ҳамкорликни янада фаоллаштириш ва 
уларнинг кўламини кенгайтиришга со-
диқдир, деб тасдиқлаш учун барча асос-
лар мавжуд. Шундай экан, Сингапур 
Президентининг Ўзбекистонга ташри-
фи ҳамкорликнинг янги босқичида ўза-
ро манфаатли ва ишончли шериклик 
алоқаларини ривожлантиришга кучли 
туртки беришига шубҳа йўқ. 

“Дунё” АА

ªзбекистон — сингапур:
ТАРА¯¯ИЁТ ВА ФАРОВОНЛИК САРИ ªЗАРО 
²АМКОРЛИКНИ ФАОЛЛАШТИРИШ ЙªЛИДА

Президент Шавкат Мирзиёевнинг таклифига 
биноан, Сингапур Президенти Ҳалима Яқуб 23 май 
куни давлат ташрифи билан Ўзбекистонга келди.

 раҳбарлигида ҳар ҳафтанинг жума 
куни танқидий муҳокамалар ташкил 
этиб борилади. 

Қонун ҳужжатлари ва топшириқлар 
ижросини амалга ошириш ва назорат 
қилиш бўйича ўрнатилган ўзаро ҳам-
корлик тизимига мувофиқ, Oлий таъ-
лим, фан ва инновациялар вазирлиги 
ўз ишини 5 босқичда амалга оширади. 
Тайёрланаётган меъёрий-ҳуқуқий ҳуж-
жатлар алоҳида қайд этилади. Сабаби, 
мазкур ҳужжатларни идоралараро му-
вофиқлаштириш ҳамда жамоатчилик 
муҳокамасидан ўтказиш учун маълум 
вақт талаб этилади.

Ҳужжатлар лойиҳасини идоралар-
аро мувофиқлаштиришни тезлаштириш 
учун тегишли вазирлик ва идоралар 
билан ишлашнинг аниқ тизими жорий 
этилган. Хусусан, ҳужжат лойиҳасининг 
ҳар бир ижрочиси уни тегишли вазир-
лик ижрочилари даражасида муво-
фиқлаштиришга ҳаракат қилади.

Президент ва ҳукумат 
қарорларига биноан 
бюджетдан ташқари 
манбалар ҳисобидан 
фаол ва масъулиятли 
ходимларни қўшимча 
рағбатлантириш, 
шунингдек, 
вазифаларни бажариш 
муддатини ўтказиб 
юборган ходимларга 
нисбатан тегишли 
интизомий чоралар 
кўриш тажрибаси ижро 
интизомини сўзсиз 
таъминлашда самарали 
восита саналади. 

Вазир ўринбосарлари ходимлар фао-
лияти самарадорлигидан келиб чиқиб, 
уларни қўшимча моддий рағбатланти-
риш ёки тегишли чоралар кўриш бўйича 
вазирга таклифлар киритиб боради. Ва-
зирлик марказий аппаратида ўрнатил-
ган ижро интизомини назорат қилишни 
амалга ошириш механизми республика 
олий таълим муассасаларида бошқарув 
вертикали бўйича жорий этилди.

Бир сўз билан айтганда, Президенти-
мизнинг тегишли фармон ва қарорлари 
билан яратилган шарт-шароитлар, ўрна-
тилган ижро интизоми тизими вазирлик 
марказий аппаратида самарали жамоани 
шакллантириш ҳамда олий таълим му-
ассасалари фаолияти самарадорлигини 
таъминлаш имконини бермоқда.

Шу тариқа “Ижро интизоми — ис-
лоҳотлар гарови” тамойилига амал қи-
либ, ислоҳотларимиз сермазмунлиги ва 
самарадорлигини таъминлашга қодир 
кадрлар тайёрлаш асосий вазифамизга 
айланган. 

Сингапурнинг Сайёҳлик СоҳаСидаги 
бой тажрибаСи ЎзбекиСтон учун 
икки томонлама ҳамкорликнинг яна 
бир муҳим нуқтаСидир. таъкидлаш 
керакки, 2018 йилда Сингапур 
Сайёҳлари учун 30 кунлик муддатга 
визаСиз режим жорий Этилди, 
бу Сингапурдан Сайёҳлар оқими 
кЎпайишига ёрдам берди.

Ўтган 25 йилДан ОРтиқ 
ДавР МОБайниДаги 

икки тОМОнлаМа 
ҲаМкОРлик ДавОМиДа 

МаМлакатлаР  
22 та ҲуЖЖат — 8 та 

ҲукуМатлаРаРО, 8 та 
иДОРалаРаРО ва БОШқа 

йЎналиШлаРДаги 6 та 
ҲуЖЖатДан иБОРат 

ШаРтнОМавий-
Ҳуқуқий заМинни 

МуСтаҲкаМлаДи.



Давр нафаси 2023 йил 24 май, 100-сон 3
нуқтаи назар

МАРКАЗИЙ ОСИЁ
кенг кЎлаМли ШеРиклик ва МулОқОт учун 
ЖиПСлаШган, БаРқаРОР РивОЖланаётган, 

Янгича РуҲДаги Очиқ Минтақа

Марказий Осиё глобал майдонда дип-
ломатик мувофиқлаштиришни амалга 
ошириш мақсадида Хитой, АҚШ, Россия, 
Япония ва Европа Иттифоқи каби турли 
томонлар билан C5+1 механизмини ўр-
натган. Мазкур мулоқот майдони минтақа 
мамлакатлари иқтисодиётини мустаҳкам-
лаш ва унинг ўсишини таъминлаш, ўзаро 
савдо-сотиқни ошириш, комплекс ривож-
ланишни рағбатлантириш ҳамда кўп то-
монлама алоқаларни чуқурлаштириш 
учун барча мавжуд салоҳиятдан фойда-
ланиш имконини беради.

“Марказий Осиё — Хитой” биринчи 
саммитида ҳам ўзаро қўшни давлатлар 
етакчиларининг олий даражадаги музо-
каралари натижаси ўлароқ, ҳамкор мам-
лакатлар иқтисодиёти тараққий этиши ва 
халқларининг фаровон ҳаёт кечириши 
учун муҳим асосларни пайдо қилади.

Саммит кун тартибида кўплаб масала-
лар ўрин олган бўлиб, уни ўтказиш Хитой 
ва Марказий Осиёдаги қўшни давлатлар 
ўртасида янада кенг сиёсий ва иқтисодий 
ҳамкорликни таъминлашга хизмат қила-
ди. Унинг доирасида асосий ҳамкорлик 
ташаббуслари бўйича 54, кўп томонлама 
ҳамкорлик механизмлари ва платформа-
лари бўйича 19, ҳужжатлари бўйича эса 
9 келишувга эришилди. Уларда электрон 
тижорат соҳасида мулоқот ва ҳамкорлик, 
ўзаро савдони ривожлантириш, савдо ту-
зилмасини диверсификациялашга кўма-
клашиш ва доимий равишда осонлашти-
риш, “Марказий Осиё — Хитой” янги 
иқтисодий мулоқотининг қўшма страте-
гиясини ишлаб чиқиш, устувор яшил ин-
вестиция лойиҳалари маълумотлар бан-
кини яратиш, барча чегара пункт ларида 
қишлоқ хўжалиги ва озиқ-овқат маҳсу-
лотларининг божхона расмийлаштируви 
учун “Экспресс коридор” амалиётини кен-
гайтириш, халқаро савдода “ягона ойна”-
нинг ўзаро боғлиқлигини ошириш, божхо-
на расмийлаштирувини соддалаштириш 
бўйича ўзаро ҳамкорликни ривожланти-
риш каби муҳим йўналишлар мавжуд.

Шунингдек, “Марказий Осиё — Хитой” 
транспорт йўлаги, қайта тикланадиган 
энергия манбалари ҳамда сунъий ин-
теллект, “ақлли” шаҳар каби юқори тех-
нологияли соҳаларда ҳамкорликни кен-
гайтириш, иқлим ўзгаришининг салбий 
таъсирини юмшатишда “яшил” ечимлар-
ни ишлаб чиқиш, “Глобал ривож ланиш”, 
“Глобал хавфсизлик”, “Глобал цивилиза-
ция” ташаббуслари доирасида давлат-
лар ўртасида рақамли савдо соҳасида 
ҳамкорликни амалга ошириш каби муҳим 
йўналишларда ҳам келишувларга эри-
шилди.

Шу ўринда саммит ташкил этилган ҳу-
дуд ҳақида қисқача тўхталиб ўтсак.  Сиань 
Хитойнинг марказий-шимоли-ғарбий 
шаҳри ҳисобланади. Бу ҳудуд учрашув 
учун рамзий жой бўлиб,  бир вақтлар Хи-
тойни Марказий Осиё ва Ўрта ер денгизи 
билан боғлаган қадимги савдо йўли, Буюк 
ипак йўлининг шарқий бошланиш нуқтаси 
ҳисобланади. 

Саммит иштирокчиси бўлган дав-
латлар азалдан жаҳон миқёсида муҳим 
шериклар бўлиб келган. Ўзаро ишбилар-
монлик ҳамкорлигини чуқурлаштириш, 
томонлар манфаатига мос натижаларга 
эришиш, минтақавий иқтисодиётнинг си-
фатли ривожланишига кўмаклашадиган 
ҳамжамиятни барпо этиш ушбу давлат-
ларни биргаликда ишлашга рағбатлан-
тиради. Хитой Марказий Осиёнинг энг 
йирик савдо шериги ҳисобланади. 2022 
йилда ўзаро товар айирбошлаш ҳажми 
рекорд — 70 миллиард долларга етди. 
Саммит олдидан Хитой Бош божхона 
бош қармаси томонидан ўзаро савдо ай-
ланмасига доир ҳисоботлар тақдим этил-
ди. Унга кўра, Хитойнинг Марказий Осиё 
давлатлари билан импорт ва экспорт ҳа-
жми 2023 йилнинг дастлабки тўрт ойида 
173,05 миллиард юанни (24,8 миллиард 
доллар) ташкил этган. Бу ўтган йилнинг 
шу даврига нисбатан 37,3 фоизга ўсиш 
демакдир.

Саммит бир неча йиллардан буён таж-
рибадан ўтказилаётган янги формат бў-
либ, Марказий Осиё — Хитой ўртасидаги 
ҳамкорлик мақомини оширади. Унинг дои-
расида Хитой, Ўзбекистон, Қозоғистон, 
Қирғизистон, Туркманистон, Тожикистон 
раҳбарлари ўзаро муносабатларнинг 
ўсиш нуқталарини кўриб чиқди. Барча 

соҳалардаги ҳамкорликни ривожланти-
риш, шунингдек, томонларни қизиқтирган 
асосий халқаро ва минтақавий масала-
лар юзасидан фикр алмашди ва ўзаро 
келишувларга доир муҳим ҳужжатларни 
имзолади.

“Марказий Осиё — Хитой” саммитида 
давлатимиз раҳбари нутқ сўзлаб, ўзаро 
ҳамкорликнинг муҳим жиҳатларига тўхта-
либ ўтди.

Қайд этилдики, Марказий Осиё учун 
алоҳида аҳамиятга эга бўлган барқарор 
транспорт-логистика занжиридаги жид-
дий узилишлар, озиқ-овқат ва энергетика 
хавфсизлигига таҳдидлар, инфляция им-
порти ўсиб бораётган шароитдаги ижти-
моий кескинлик билан боғлиқ хавф-хатар-
лар ва бошқа муаммолар ўзаро амалий 
ҳамкорликни кучайтириш ва фао лиятни 
янада кўпроқ мувофиқлаштиришни талаб 
этади.

Яна бир муҳим масала, иштирокчи 
давлатлар етакчи “ақл марказлари”нинг 
биргаликдаги фаолиятини йўлга қўйишга 
алоҳида эътибор қаратиш талаб этилади. 
Таҳлил институтлари, олим ва мутахас-
сислар стратегик ёндашувлар,  комплекс 

тавсия ва қарорлар, минтақавий ва гло-
бал миқёсда туб бурилиш ясайдиган 
лойи ҳаларни ишлаб чиқиши лозим.

Ўзбекистон ва Хитой ўртасидаги ҳам-
корлик алоқалари ва эришилган кели-
шувларда камбағалликни қисқартириш, 
қишлоқ хўжалиги, ердан фойдаланиш, ки-
чик ва ўрта бизнес, инфратузилмани мо-
дернизация қилиш, тиббий хизмат ва про-
фессионал таълим соҳаларида ижтимоий 
аҳамиятга эга лойиҳалар бўйича тажриба 
алмашиш ва амалий чоралар кўришга 
алоҳида эътибор қаратиляпти.

Давлатимиз раҳбари мамлакатла-
римиз ва бутун минтақанинг барқарор 
ривожланиши учун зарур шароитларни 
шакллантиришга доир ташаббусларни 
илгари сурди. Ўзбекистон янги иқтисодий 
мулоқотни шакллантириш ва ўзаро боғ-
лиқликни кучайтириш тарафдори эканли-
ги маълум қилинди.

Президентимиз камбағалликни қисқар-
тириш масаласига тўхталиб, унинг ечими 
аҳоли фаровонлигини таъминлашнинг энг 
муҳим шарти эканини қайд этиб ўтди. Шу 
муносабат билан Ўзбекистон аграр тар-
моқни модернизация қилиш, шўрланган 
ва шўрхок ерларда экинлар етиштириш, 
шаҳар ва қишлоқлар ўртасида ишлаб 
чиқариш занжирларини йўлга қўйиш ма-
салаларида Хитой билан ҳамкорликни 
давом эттириш муҳимлигини таъкидлади.

Шунингдек, иқлим ўзгариши ва “яшил” 
энергетика бўйича ҳамкорлик масалала-
рига алоҳида эътибор қаратган ҳолда, Хи-
тойнинг қуёш, шамол ва гидроэнергетика, 
шунингдек, лойиҳаларни қўллаб-қувват-
лашнинг молиявий воситалари соҳасида 
технологик жиҳатдан етакчи эканини ҳи-
собга олиб, муқобил энергетика бўйича 
яқин илмий-амалий шерикликни кенгай-
тириш зарурлиги қайд этилди. Муқобил 
энергетика соҳасида инвестициявий ва 
технологик ҳамкорликни жадаллашти-
ришга қаратилган “Экологик тоза ривож-
ланиш”ни таъминлаш бўйича йўл хари-
тасини ишлаб чиқиш ташаббуси илгари 
сурилди.

Минтақавий хавфсизликни таъминлаш 
бўйича ҳамкорликни давом эттириш ма-
салаларига ҳам тўхталиб, “Хавфсиз Ипак 
йўли” концепциясини амалга ошириш мақ-
садида Афғонистон масаласидаги қўшма 

саъй-ҳаракатларни мувофиқлаштиришни 
давом эттириш муҳим эканини қайд этди.

Ҳозирги геосиёсий зиддиятлар дав-
рида бундай очиқ ва яқин мулоқотлар, 
дўстона алоқаларни янада кенгайтириш 
ҳамкор давлатлар учун ниҳоятда за-
рур ҳисобланади. Президентимизнинг 
саммит доирасида минтақа давлатлари 
раҳбарлари билан ўтказган музокара-
ларида миллий манфаатларимиз фаол 
илгари сурилди ва муҳим келишувларга 
эришилди. Жумладан, саммит доирасида 
Ўзбекистон ва Хитой раҳбарлари Қўшма 
баёнот имзолади, 2023-2027 йилларга 
мўлжалланган ҳар томонлама стратегик 
шерикликни ривожлантириш дастури қа-
бул қилинди.

Бундан ташқари, техник-иқтисодий 
ҳамкорлик, ўрта таълим мактаблари са-
лоҳиятини ривожлантириш бўйича лойи-
ҳани амалга ошириш, парранда гўштини 
етказиб беришда карантин ва ветерина-
рия-санитария талаблари, Хитойга узум 
экспорт қилишда фитосанитар талаблар 
ва назорат, ваколатли иқтисодий опера-
торлар дастурларини ўзаро тан олиш, 
устувор инвестиция лойи ҳаларини илга-
ри суриш, оммавий ахборот воситалари 
соҳасида ҳамкорлик, 2023-2024 йилларга 
мўлжалланган икки давлат Ташқи ишлар 
вазирликлари ўртасида ҳамкорликка оид 
битим, баённома, меморандум ва дастур-
лар имзоланди.

Шунингдек, электр узатиш линияла-
ри ва нимстанциялар қуриш лойиҳа-
сини молиялаштириш, мультимодал 
логистика маркази, Ўзбекистон — 
 Хитой агросаноат ва Агроинновацион 
паркини, биотехнологик кластерини 
ташкил этиш, Ўзбекис тон локомотив-
лари паркини янгилаш ва модерни-
зация қилиш, “Ўзбектелеком” АКнинг 
телекоммуникация инфратузилмасини 
янада кенгайтириш, “EXEED” ва “BYD 
Auto Industry” компанияси билан ҳам-
корликда замонавий автомобиллар 
ишлаб чиқариш, “Ўзбекистон миллий 
банки” АЖ билан “Хитой Эксим  банки” 
ва “Хитой тараққиёт давлат банки” 
ўртасида кредит линияларини жалб 
қилиш, “China Export and insurance 
corporation” билан ҳамкорликка доир 
ҳужжатлар расмийлаштирилди.

Бу каби келишувлар ўзаро савдо-иқти-
содий, энергетика, транспорт ва мада-
ний-гуманитар соҳалардаги яқин ҳамкор-
ликни сифат жиҳатидан юқори босқичга 
олиб чиқишга катта ҳисса қўшади, албатта.

Яна бир келишув Наманган вилоятида 
“Норин ГЭС каскадини қуриш” ва Тошкент 
вилояти Бўстонлиқ туманида “Айгаин 
ГЭС каскадини қуриш” лойиҳаларининг 
техник-иқтисодий асосларини тайёрлаш-
га доир бўлди. Умумий қилиб айтганда, 
ташриф доирасида икки давлат ўртаси-
даги ҳар томонлама стратегик шериклик 
муносабатларини янада мустаҳкамлаш 
ва амалий ҳамкорликни кенгайтиришга 
қаратилган 41 ҳужжат имзоланди.

Хитойнинг “Energy INTL Group CAS 
CO” компанияси томонидан юртимизда 
қурилаётган шамол энергетикаси лойиҳа-
си мамлакатимиз ривожида муҳим ўрин 
эгаллайди. Чунки у қайта тикланадиган 
энергия манбасини ҳосил қилиб, қазиб 
олинадиган ёқилғига қарамликни камай-

тиради. Бундан ташқари, бу маҳаллий 
аҳоли учун иш жойларини тақдим этади 
ва иқтисодий ўсишга ҳисса қўшади.

Бугун томонлар стратегик шериклик 
муносабатларини узлуксиз ва изчил ри-
вожлантириш мақсадида ШҲТ ва “Бир 
макон, бир йўл” ташаббуси доирасида 
ҳамкорликни чуқурлаштиришга устувор 
аҳамият қаратяпти. Уларда икки ва кўп 
томонлама иқтисодий муносабатларни 
янада равнақ топтириш, транспорт, логис-
тика, транзитга оид янги имкониятларни 
ишга солиш устуворлик касб этади. 

Шу ўринда саммитга аъзо давлатлар 
иқтисодиётининг 2023 йил биринчи чора-
ги кўрсаткичларига эътибор қаратадиган 
бўлсак, Ўзбекистон ялпи ички маҳсуло-
ти 5,5 фоизга ўсганини кузатиш мумкин. 
Иштирокчи давлатлар ЯИМ ўсиш кўр-
саткичлари ҳам бу даврда ўтган йилнинг 
дастлабки 3 ойига нисбатан тезлашган. 
Жумладан, Қозоғистонда 4,9, Қирғизис-
тонда 4,6, Хитойда 4,5 фоизга ЯИМ ўси-
ши қайд этилди.

Статистик маълумотларга кўра, Ўзбе-
кистоннинг Марказий Осиё давлатлари 
билан савдо айланмаси 2022 йил якунла-
ри бўйича 17,2 фоизга ўсиб, 7,5 миллиард 
долларга етди. Ушбу даврда Марказий 
Осиё мамлакатларига экспорт 15,4 фо-
изга ўсиб, 3,1 миллиард долларга етган. 
Импорт эса 18,6 фоизга кўпайди ва  4,4 
миллиард долларни ташкил этди.

Шу ўринда Ўзбекистоннинг ташқи сав-
до айланмаси кўрсаткичларини  қўшни 

мамлакатлар билан алоҳида кўриб чиқ-
сак. Бунда энг катта улуш Қозоғистон 
ҳиссасига тўғри келади — умумий ўзаро 
савдо айланма ҳажми 4,6 миллиард дол-
лар (ўсиш 17,9 фоиз). Шундан экспорт 
1,4 миллиард доллар, импорт эса 3,2 
миллиард долларни ташкил этган. Қирғи-
зистон билан ташқи савдо айланмаси 1,3 
миллиард долларни (ўсиш 32,1 фоиз) 
ташкил этиб, экспорт ҳажми 979,3 мил-
лион долларга, импорт ҳажми эса 280,7 
миллион долларга тенг бўлган. Турк-
манистон билан 926,3 миллион доллар 
(ўсиш 2,7 фоиз) ташқи савдо айланмаси 
амалга оширилиб, бунда экспорт ҳажми 
194,8 миллион доллар, импорт ҳажми 
эса 731,5 миллион долларга тенг бўлган. 
Тожикистон билан бу борадаги кўрсат-
кич 674,4 миллион долларни (ўсиш 11,4 
фоиз) ташкил этиб, экспорт ҳажми 519,9 
миллион доллар, импорт ҳажми эса 
154,5 миллион долларга етган. Бундан 
кўринадики, Ўзбекистоннинг Марказий 

Осиё мамлакатлари билан савдо айлан-
масидаги энг катта улуш Қозоғистонга 
тўғри келади — 62 фоиз. Қирғизистон 17 
фоиз, Туркманистон 12 фоиз ва Тожикис-
тон 9 фоиздан иборат.

Агар Ўзбекистон ва Хитой ўртасидаги 
ўзаро савдо айланмасига эътибор қа-
ратадиган бўлсак, 2022 йил якунларига 
кўра, экспорт-импорт операциялари 9,8 
миллиард долларни ташкил этганини 
кўрамиз. Бу мамлакатимиз ташқи савдо 
айланмасида иккинчи энг яхши кўрсаткич 
ҳисобланди. Мазкур даврда икки мамла-
кат ўртасидаги савдо айланмаси 20 фоиз-
га ошди. 2023 йилда эса бу кўрсаткич 10 
миллиард доллардан ошиши кутиляпти.

Мутахассислар фикрига кўра, иккала 
мамлакатда ҳам хомашё базаси юқори. 
Саноат бўйича идеал кооперация яра-
тилса, мамлакатлар ичидаги эркин бозор-
ларни тўлдириш имконияти пайдо бўла-
ди. Икки мамлакат ҳам логистика бўйича 
жуда қулай жойлашган. Хитой қуруқлик-
даги йўллар орқали Марказий Осиё дан 
Европага кўприк ўрнатиши мумкин. Бу 
эса, ўз навбатида, товарларни тезкор ет-
казиб беришга замин ҳозирлайди. 

Хитой технологик ривожланиш бўйича 
юқори самарадорлик намойиш қиляпти. 
Чин юрти билан таълим, фан ва техно-
логияларни ҳамкорликда ривожланти-
риш муҳим аҳамият касб этади. Шу боис, 
саммит доирасида Жаҳон иқтисодиёти ва 
дипломатия университети билан Шанхай 
университети ўртасида, Тошкент давлат 

шарқшунослик университети Пекин хо-
рижий тиллар ва маданият университети 
ҳамда Ляонин педагогика университети 
билан, шунингдек, Самарқанд халқаро 
технологиялар университети Тяньцзинь 
фан ва техника университети ҳамда Ши-
молий-шарқ электроэнергетика универси-
тети билан илм-фан соҳасида ҳамкорлик 
қилиш бўйича меморандум имзолади. Бу, 
ўз навбатида, янги билим ва илғор тажри-
баларни юртимиз иқтисодиётига инвести-
ция қилишга ёрдам беради.

Мамлакатимиз учун энг муҳим лойи-
ҳалардан бири “Хитой — Қирғизистон — 
Ўзбекистон” темир йўли бўлиб, бу бизга 
Жанубий Осиё бозорларини очади. Уму-
мий трансчегаравий транспорт тармоғини 
қуриш юртимиз транспорт алоқаси учун 
фойдали ҳисобланади. Экспертларнинг 
ҳисоб-китобига кўра, транспорт инфра-
тузилмасидаги бу йўналиш Ўзбекистон-
нинг жўнатиш вақтини деярли 15 фоизга 
қисқартиради, бу ҳамкор давлатлар ора-
сида энг катта қисқаришдир. Юк ташиш 
муддатининг қисқариши, ўз навбатида, 
мамлакатимиз экспортини 13 фоиздан 23 
фоизгача оширади.

Хитой етакчиси Си Цзиньпиннинг “Бир 
макон, бир йўл” ташаббуси Ўзбекистон-
нинг савдо ва савдо йўлларини кенгайти-
ришга хизмат қилади. Гарчи икки давлат 
чегарадош бўлмаса-да, Ўзбекистоннинг 
жойлашуви уни мазкур ташаббусда асо-
сий тугун нуқтаси сифатида жойлашти-
ради. Унинг йўналишларидан иккитаси 
Ўзбекистон орқали ўтади ва Ғарбда Қо-
зоғистон ёки Жанубда Қирғизистон орқа-
ли Шарққа Хитой билан боғланади. Бу 
икки йўналиш Тошкентда бирлашади ва 
Туркманистон орқали Эрон, Ғарбий Осиё 
ва Ҳиндистонга етиб боради.

Иккинчиси эса Эрон портларида 
боғланади. Ўзбекистонлик юк жўнатувчи-
лар Қозоғистон орқали ўтувчи яна иккита 
йўналиш бўйича темир йўл хизматлари-
дан фойдаланиш орқали Европа, Кав-
каз ва Туркияга ҳам уланиши мумкин. Бу 
икки давлат ҳудуди орқали денгиз йўлига 
чиқувчи Ўзбекистон учун жуда қулайдир. 
Хитойни минтақамиз билан боғлайдиган, 
Европа, яқин Шарқ ва Африкага олиб 
чиқадиган хавфсиз ва энг қисқа транспорт 
йўлакларини ривожлантириш стратегик 
аҳамиятга эга. Буюк ипак йўлини қайта 
тиклашда Транс-Евроосиё магистрали 
лойиҳаси устувор аҳамиятга эга.  “Хитой —  
Қирғизистон — Ўзбекистон” автомобиль 
ва темир йўллари эса унинг муҳим тарки-
бий қисми бўлади.

Халқаро экспертлар эътирофича, 
Ўзбекистон Шавкат Мирзиёев етакчили-
гида сезиларли иқтисодий тараққиётга 
эришди. Мамлакат иқтисодий ўзгариш-
лар бўйича улкан мақсадларни қўйди. 
Мамлакат ҳукумати ялпи ички маҳсулот 
ҳажмини 100 миллиард долларга етка-
зиш, экспорт ҳажмини эса 30 миллиард 
доллардан ошириш ва ялпи ички маҳ-
сулотнинг 80 фоизини хусусий сектор 
ишлаб чиқаришини мақсад қилган. 2030 
йил ёки ундан олдинроқ Ўзбекистон 
Жаҳон савдо ташкилотига аъзо бўлиш-
ни ва аҳоли жон бошига ялпи ички маҳ-
сулот ўртача даромад даражаси юқори 
бўлган давлатга айланишни истамоқда. 
Ушбу мақсадларга эришиш учун Ўзбе-
кистонга саноатнинг асосий тармоқ ва 
инфратузилмаларига тўғридан-тўғри 
хорижий инвестициялар керак. Шу маъ-
нода, Хитой билан ҳамкорлик Ўзбекис-
тон иқтисодиётини диверсификация қи-
лишда муҳим роль ўйнаши мумкин.

Хитой билан иқтисодий алоқаларни 
мустаҳкамлаш бўйича бошланган саъй- 
ҳаракатларнинг янги тўлқини географик 
жойлашув каби табиий афзалликлардан 
самаралироқ фойдаланиш имконини 
беради. Бу Ўзбекистоннинг минтақавий 
транзит марказига айланиши ва иқтисо-
дий ривожланишида муҳим қадамдир.

Хитойнинг Гуанчжоу ва Шанхай шаҳар-
ларида Ўзбекистон консуллиги очилгани 
икки мамлакат ўртасидаги муносабатлар 
тараққиётига қўшимча туртки беради. 

Фикримизча, саммит Марказий Осиё —  
Хитой муносабатларининг янги режасини 
ишлаб чиқишга ёрдам беради ва томон-
лар ўртасидаги ҳамкорликнинг янги дав-
рини очади. 

Ҳеч шубҳа йўқки, Марказий Осиё —  
Хитой ҳамжиҳатлиги минтақавий ва жаҳон 
тинчлиги, барқарорлиги, ривожланиши 
ҳамда фаровонлигига муносиб ҳисса қў-
шади. Шунингдек, бизнес соҳасида бозор 
салоҳиятини янада ривожлантиришга 
бўлган ишончни мустаҳкамлайди.

Анжуман давомида амалга оширилган 
келишувларнинг самарали натижалари 
халқимиз ҳаёти ва иқтисодий ривожла-
нишимизда муҳим аҳамият касб этади. 
Давлатимиз раҳбари таъбири билан айт-
ганда, саммитнинг самарали натижалари 
яхши қўшничилик муносабатлари ва ҳар 
томонлама ҳамкорликнинг мустаҳкамла-
нишига, мамлакатларимиз ва халқлари-
миз равнақига хизмат қилади.

Нодир ЖУМАЕВ,
иқтисодиёт фанлари 
доктори, профессор

Янги Ўзбекистоннинг 
ташқи сиёсати ва халқаро 
савдо алоқаларига эътибор 
қаратадиган бўлсак, минтақа 
давлатлари билан ҳамкорлик 
ўзаро манфаатлар асосида 
ривожланаётганини кўриш 
мумкин. Бу жараёнда “C5+1” 
платформасининг аҳамияти 
алоҳида ўринга эга.

Саммит бир неча йиллардан буён тажрибадан 
Ўтказилаётган янги формат бЎлиб, марказий 
оСиё — Хитой ЎртаСидаги ҳамкорлик мақомини 
оширади. унинг доираСида Хитой, ЎзбекиСтон, 
қозоғиСтон, қирғизиСтон, туркманиСтон, 
тожикиСтон раҳбарлари Ўзаро муноСабатларнинг 
ЎСиш нуқталарини кЎриб чиқди. барча 
Соҳалардаги ҳамкорликни ривожлантириш, 
шунингдек, томонларни қизиқтирган аСоСий 
Халқаро ва минтақавий маСалалар юзаСидан 
фикр алмашди ва Ўзаро келишувларга доир 
муҳим ҳужжатларни имзолади.

“EXEED” ва “BYD Auto Industry” компанияси 
билан ҳамкорликда замонавий автомобиллар 
ишлаб чиқариш, “Ўзбекистон миллий банки” аЖ 
билан “Хитой Эксим банки” ва “Хитой тараққиёт 
давлат банки” ўртасида кредит линияларини жалб 

қилиш, “China Export and insurance corporation” билан 
ҳамкорликка доир ҳужжатлар расмийлаштирилди.

“МаРказий ОСиё —  
ХитОй” БиРинчи 
СаММитиДа ҲаМ 

ЎзаРО қЎШни 
ДавлатлаР 

етакчилаРининг 
Олий ДаРаЖаДаги 

МузОкаРалаРи 
натиЖаСи 

ЎлаРОқ, ҲаМкОР 
МаМлакатлаР 
иқтиСОДиёти 

таРаққий ЭтиШи 
ва ХалқлаРининг 

фаРОвОн Ҳаёт 
кечиРиШи учун 

МуҲиМ аСОСлаРни 
ПайДО қилаДи.

Шу боис, дунё ижтимоий-иқтисодий 
тараққиётининг бугунги босқичида ин-
теграциялашув ва глобаллашув тобора 
кучайиб боряпти. Бунда ҳар бир мам-
лакат иқтисодиётининг рақобатбардош-
лиги, энг аввало, ҳудуд аҳолисининг 
иқтисодий жиҳатдан ижтимоийлашгани, 
иқтисодий тарбиялангани ҳамда йўнал-
ганлиги даражаси билан аниқланади. 
Давлатнинг иқтисодий таълим бора-
сидаги сиёсати, ислоҳотлари, барча 
илмий, ижтимоий-иқтисодий ривожла-
нишларининг якуний кўрсаткичи, қисқа-
ча айтганда, иқтисодий билимдонлиги 
рақобатбардош ликнинг таъминланиши 
билан характерланади.

Гап бугунги давр кишиларининг иқти-
содий билим ва тушунчаларга эга бўли-
ши, бу борада эркин қарорлар қабул қила 
олиши, жараёнга тўғри ёндашуви ҳамда 
бунинг учун шароитлар яратиш ҳақида 
бормоқда. Буни Ўзбекистоннинг охир-
ги йиллардаги ислоҳотлари, мамлакат 
ижтимоий-сиёсий ҳаётини эркинлашти-
риш борасидаги фаол ҳаракатлари ми-
солида яққол кўриш мумкин. Давлатимиз 
раҳбарининг ҳар бир чиқишида мулк-
дорлар синфи, тадбиркорлар, кичик 
бизнес, деҳқон ва фермер хўжаликла-
ри муаммолари ечимига алоҳида ўрин 
берилиши янги Ўзбекистон фуқаролари 
шахсида ижтимоий-иқтисодий тарбияни 
мустаҳкамлаш, иқтисодий тафаккурни 
шакллантириш, шахсда иқтисодий онг 
компонентларининг ўрни қанчалик катта 
аҳамиятга эга эканига бориб тақалади. 
Зеро, бозор муносабатларига ўтишда юз 
бериши мумкин бўлган ижтимоий-иқти-
содий таназзулнинг олдини олиш, эҳти-
молий иқтисодий қолоқликнинг ўрнини 
соғлом ғоялар, илмий асосланган билим-
лар, тушунчалар ва дунёқараш билан 
тўлдириш ишбилармон инсон шахсини 
шакллантиришдаги муҳим вазифадир.

Қадриятлар янгича 
иқтисодий тафаккур 
билан уйғунлашмоғи 

лозим
Ҳар бир оила — алоҳида давлат. 

Унинг ўз иқтисодий масалалари ва турли 
йўналишдаги ечимлари бўлади. Иқтисо-
дий билимга эга оила аъзолари турмуш 
фаровонлигини ошириб, юқори даро-
мадни таъминлай олади. Бу борада са-
водхонлиги етарли бўлмаган одамлар 

Президентимизнинг 2022 йил 10 сен-
тябрдаги “Деҳқон хўжаликлари ташкил 
этишни қўллаб-қувватлаш орқали аҳоли 
даромадларини ошириш бўйича қўшим-
ча чора-тадбирлар тўғрисида”ги қаро-
рида мамлакатимизда озиқ-овқат хавф-
сизлигини ва ички бозорларда нархлар 
барқарорлигини таъминлаш ҳамда аграр 
соҳада аҳолининг ташаббусларини қўл-
лаб-қувватлаш орқали уларнинг даро-
мадини, шунингдек, “Бир маҳалла — бир 
маҳсулот” тамойили асосида қишлоқ 
хўжалиги маҳсулотларини етиштиришни 
кенгайтириш ҳамда экспорт салоҳиятини 
ошириш юзасидан бир қанча вазифалар 
белгиланган.

Шу асосда ҳудудларда “Бир маҳалла 
— бир маҳсулот” тамойилига кўра, аниқ 
манзилли чора-тадбирлар амалга оши-
рилиб, ҳар бир маҳаллада хатловлар ўт-
казилиш жараёнида фуқароларнинг ички 
имконияти, талаб-истаклари инобатга 
олинмоқда. 

Навоий вилоятида ҳам мавжуд маҳал-
лалардаги 143 минг аҳоли хонадонла-
рида 12,8 минг гектар томорқа ерлари 

бор даромадни ҳам йўққа чиқариши, 
моддий ресурсларни тўғри тақсимлай 
олмаслиги, натижада камбағалликка юз 
тутиши мумкин.

Юртимизда ҳар бир инсоннинг фа-
ровон ҳаёт кечириши учун барча ша-
роит, ҳар соҳада иш ўринлари яратиш, 
одамларнинг илм эгаллаши, касб-ҳунар, 
тадбиркорликка ўқитишга кўмаклашиш 
орқали доимий даромад манбаига эга 
бўлишини таъминлаш давлат сиёсати-
нинг устувор вазифасига айланган. Бир-
гина ўтган йилнинг ўзида камбағалликни 
қисқартириш мақсадида 200 мингга яқин 
тадбиркорлик субъекти ташкил этилиб, 
10 мингта корхона фаолияти кенгайти-
рилгани бунинг кичик бир мисоли. 

Эркин бозор механизмларини жо-
рий қилиш, соғлом рақобат ва хусу-
сий мулк дахлсизлигини таъминлаш, 
тадбиркорликни қўллаб-қувватлаш 
борасидаги ислоҳотлар янги босқичга 
кўтарилмоқда. Илғор тажрибалар асо-
сида солиқ ва божхона маъмурчилиги 
енгиллаштириляпти. Жорий йилда ҳам 
бу борадаги ишлар давом эттирилиб, 
қўшилган қиймат солиғи ставкаси 15 
фоиздан 12 фоизга пасайтирилди. Бу-
нинг ҳисобига тадбиркорлар ихтиёри-
да камида 14 триллион сўм қолиши 
ҳисоб-китоб қилинган. Табиийки, бу 
маблағ бизнес ривожи, янги иш ўрин-
лари яратиш ва ишчи-ходимлар, де-
макки, аҳоли фаровонлиги учун йўнал-
тирилади. Яъни юртдошларимизнинг 
таълим олиши, муносиб шароитларда 
меҳнат қилиб, даромад топиши учун 
имконият яратиляпти. Энди ҳамма гап 
шу имкониятдан тўғри ва унумли фой-
даланишда. Бунинг учун эса иқтисодий 
билим ва кўникма зарур.

Бундай билимларни беришда, ав-
вало, оила муҳитига таянилиши рост. 
Аммо иқтисодий илм, саводхонликни 
оширишда, албатта, таълим тизими кат-
та ўринга эга. Айниқса, янги Ўзбекистон 
интеллектуал миллат шаклланган маъ-
рифий мамлакат сифатида қаралаётган 
бугунги даврда ушбу талаб янада дол-
зарбдир. Зеро, мамлакатимизда маъ-
рифатпарвар жадид боболаримизнинг 
“Нажот — таълимда, нажот — тарбияда, 
нажот — билимда. Чунки барча эзгу мақ-
садларга билим ва тарбия туфайли эри-
шилади”, деган қанотли сўзларидан ке-
либ чиқиб,  таълим сифатини яхшилашга 
катта инвестиция йўналтириляпти. 

Бу ҳақда гап кетганда, болаларни мак-
табгача таълим билан сифатли қамраб 
олиш даражаси 80 фоизга етказилиб, 
600 минг янги боғча ўрни яратилгани, 
Президент мактабларида 130 та мам-
лакатда маъқулланган “A-level” таълим 
дастури йўлга қўйилгани, 198 та олий-
гоҳдан 41 тасига академик ва молия-
вий мустақиллик берилгани, талабалар 
учун имтиёзли таълим кредитларига 

 ресурслар икки  баробар кўпайтирилгани, 
олимларнинг иш ҳақи 4,5 баробар оши-
рилганини алоҳида таъкидлаш жоиз. 

Ушбу саъй-ҳаракатлар изчил давом 
эттирилади. Чунки таълим сифатини 
ошириш янги Ўзбекистон тараққиётининг 
яккаю ягона тўғри йўли сифатида танлаб 

олинган. Шу тариқа Учинчи Ренессансга 
муносиб интеллектуал миллатни тар-
биялаш ва шакллантириш йўлида мус-
таҳкам пойдевор қўйиляпти.

Мазкур жараёнда ёш авлодда иқти-
содий билимларни шакллантириш ҳам 
таълим заруратларидан бирига айлан-
моқда. Бунда илм беришни болалардан 
бошлаш тўғри бўлади. Яъни болада 
кичик ёшиданоқ иқтисодий тафаккур, 
ижтимоий-иқтисодий ҳаётга фаол муно-
сабатни шакллантириш, ишбилармон, 
руҳан тетик қилиб тарбиялаш учун зарур 
шарт-шароит яратиш бугунги кун талаби-
дир. Болалар ҳар қандай янги шароитга 
тез ва осон мослашувчан бўлади. Лекин 
муттасил ўзгаришларга асосланадиган 
бозор иқтисодиёти, яъни мулкий муноса-
батлар шароитига-чи?

Бу борадаги энг сўнгги тадқиқот-
лар иқтисодий психология предметини 
аниқлашга дахлдор айрим янгиланиш-
ларни тақозо этмоқда. Иқтисодиёт му-
раккаб, кўп қиррали тизим бўлиб, одатда 
унинг туб моҳияти ёш бола учун қоронғу. 
Сабаби, болалар турли иқтисодиёт мо-
делларига хос жараёнларни ўз дунёқа-
раши ва қобилиятидан келиб чиққан 
ҳолда идрок қилади. Улар бозор иқтисо-

диётига босқичма-босқич ўтиш  даврида 
юзага  келадиган ижтимоий-иқтисодий 
шарт-шароитлар жараёнида ўзи учун 
мутлақо янги иқтисодий воқелик ва 
муам молар билан тўқнаш келиб, янги-
ча ҳаётий фаолият шароитига кўникма 
ҳосил қилиш заруратини англаб бора-
ди. Ушбу жараён моҳиятини ёритишда 
муам монинг ечими “иқтисодий ижти-
моийлашув” тушунчасининг мазмунига 
бориб тақалади.

Иқтисодий ижтимоийлашув жараё-
нида йигитларда ўзини ривожлантириш 
ва муваффақиятга эришиш истагининг 
юқори даражасини кузатсак, жамияти-
миздаги гендер сиёсат ва хотин-қизларга 
юксак эътибор қизларимиз хатти-ҳара-

катида етакчилик, пешқадамлиликка хос 
хусусиятлар ривожланиб бораётганини 
кўрсатади.

Етук ёшдаги авлод вакиллари мақcа-
дидаги каcбий жиҳатдан ўзини намоён қи-
лиш ва иш фаолиятига йўналганликнинг 
уcтуворлиги, ўзини ўзи ва имкониятла-
рини тўғри баҳолаш ҳиcобига фарзанд-
ларида “ижтимоий мослашиш — ҳаётий 
қоидалар — пулга бўлган муноcабат” 
тизими шаклланишига замин яратган. Бу 
кўникмалар, ўз навбатида, ёшларда ҳам 
ўхшаш бўлиб, йигит-қизларда иқтиcодий 
жиҳатдан ижтимоийлашиш ҳамда иқтиcо-
дий cаводхонлик даражаcи ортиб бораёт-
ганини кўриш мумкин.

Иқтисодий тарбия орқали 
дунёни англаш 

Тадқиқотларда ўсмир ўқувчиларга 
“Пулнинг ҳаётимиздаги ўрни” мавзусида 
иншо ёзиш вазифасини бердик. Қизиғи, 
иншолар таҳлили жараёнида баъзи ўқув-
чиларнинг фикри бизни ҳайрон қолдир-
ди. Масалан, аълочи ўқувчилардан бири 
“... ҳар бир инсонда юқори ёки паст да-
ражадаги пулга бўлган интилиш ва унга 

ҳукмронлик қилиш ҳисси яширин тарзда 
мавжуд бўлади”, деб мулоҳаза юрит-
ган бўлса, бошқа бир ўқувчи “... инсон 
ҳамиша бойишга интилиб келади ва у 
қанчалик бойиса, янада кўпроқ бойишни 
шунчалик истайди. Бугунги ҳаётимиз пул 
ва ёлғондан иборатдир”, деган фикрни 
билдирган.

Ана шу икки иншо натижасига асос-
ланадиган бўлсак, бир қанча саволлар 
туғилиши табиий: болаларнинг иқтисо-
дий тасаввури қандай, бу йўналишда 
нималарни билади? Улар қайси ёшда ва 
қандай ҳолатда бу билимларни ўзлашти-
ради? Бу жараённинг шаклланишига 
ижтимоий-иқтисодий муҳит қандай таъ-
сир қилади?

Мазкур саволларга жавоб топиш гло-
баллашув шароитида муҳим аҳамиятга 
эга муаммолардан биридир. Сабаби, 
иқтисодий ижтимоийлашув муаммоси-
га бугун ҳар қадамда нафақат болалар, 
балки катталар ҳам дуч келмоқда. Бола-
ларнинг ушбу муаммо доирасидаги хат-
ти-ҳаракатига биз катталарнинг арала-
шувимиз баъзан ижобий натижага олиб 
бораётган бўлса, гоҳида салбий оқибат-
лар келиб чиқишига сабаб бўлмоқда.

Савол туғилади: ота-онанинг бола 
тарбиясига шу тарзда ёндашуви унинг 
иқтисодий ижтимоийлашувига қандай 
таъсир қилади, ижобийми ёки салбий? 
Яна ўсмирларнинг иншодаги фикр-му-
лоҳазаларига эътибор қаратамиз. Ин-
шоларда қайд этилган айрим гаплар 
нафақат ўқувчи, балки мутахассисни 
ҳам фикрлашга мажбур этади. Масалан, 
“Дадам айтди: фақатгина нопок йўл би-
лан бойиб кетиш мумкин”, “Пулимиз кўп-
лигини ҳеч кимга айтма, деб ота-онам 
қаттиқ тайинлаган, бўлмаса бошимиз 
ташвишдан чиқмас экан”, “Ота-онамнинг 
айтишича, биз бой бўлганимиз учун ўр-
тоқларим мен билан дўстлашади, агар 
биз камбағал бўлсак, мен билан ҳеч ким 
дўстлашмайди”, “...пул ишлаб топишнинг 

мавжуд. “Бир маҳалла — бир маҳсулот” 
тамойили асосида муайян турдаги маҳ-
сулотларни етиштиришга ихтисослашти-
рилган маҳаллалар сони 132 тага етди.

— Айни вақтда ушбу томорқа ерла-
рида эртаги қишлоқ хўжалик маҳсулот-
лари парваришланяпти. Жорий йилда 
 вилоятда аҳоли томорқаларини сув 
билан таъминлаш мақсадида 110 та 
артезиан қудуғи ўрнатиб берилиши ре-
жалаштирилган ва бу борада ҳозирда 
амалий ишлар олиб борилмоқда, — дей-
ди Навоий вилояти фермер, деҳқон хў-
жаликлари ва томорқа ер егалари кенга-
ши бўлим бошлиғи Акмал Муродов.

Маҳалла — жамиятнинг ўзини ўзи 
бош қарувчи энг кичик бўғини. Шунинг 
учун ҳам ҳудудларни комплекс ривож-
лантиришда асосий эътибор ишни 
маҳаллабай ташкил этишга қаратил-
моқда. Бу борада Хатирчи туманида 
ҳам ўзига хос тизим яратилган бўлиб, 
унга кўра, ҳар бир маҳалланинг ихтисос-
лашувидан келиб чиққан ҳолда ўсиш 
нуқталари белгилаб олинган. Тумандаги 
70 маҳалладан 42 тасида “Бир маҳал-
ла — бир маҳсулот” тамойили асосида 
қишлоқ хўжалиги маҳсулотлари етишти-
рилмоқда.

Жумладан, тумандаги энг йирик 
маҳаллалардан бири ҳисобланган 

 Чечакотада бугунги кунда узумчилик 
билан шуғулланмайдиган бирорта ҳам 
хонадон йўқ. Бунинг натижасида акса-
рият хонадонларда бир йиллик ҳосил-
нинг ўзидан 50-60 миллион сўм даромад 
олинади. Албатта, бу самарадорликка 
эришишнинг асосий негизи ҳудудда йил-
лар давомида узум етиштириш сирла-
ри авлоддан-авлодга ўтиб келаётгани, 

 қолаверса, кейинги йилларда деҳқончи-
лик учун кўплаб имкониятлар яратилаёт-
ганига бориб тақалади.

— Маҳалламиздаги 577 та хонадонда 
3 мингдан зиёд аҳоли истиқомат қила-
ди. Ҳар бир хонадонда экин экиладиган 
10 сотихгача томорқа бор. Маҳалламиз 
асосан, узумчиликка ихтисослашган, 
шу билан бирга, қўшимча картошка ҳам 

етиштирилади. Ҳозирда жами 54 гектар 
ерга картошка экилган. Шунингдек, хона-
донларда ўртача 15-20 тупдан ток бор. 
Аҳолимиз такрорий экин мавсумидан 
ҳам унумли фойдаланиб, ҳар йили то-
морқасидан яхши даромад олмоқда, — 
дейди Чечакота маҳалласи раиси Истам 
Очилов. 

Шунингдек, маҳалладаги хонадонлар-
да аҳолининг кўпчилиги ўз томорқасида 
иссиқхона ташкил этиб, уларда бодринг, 
помидор, зиравор ва кўкат, шу билан 
бирга, уларнинг кўчатларини етиштириб 
ҳам даромад оляпти. 

Очиғи, аввалги қишлоқ аҳолиси билан 
бугунгиларининг ҳаёт тарзи, яшаш да-
ражаси, даромадида ҳам ижобий ўсиш 
яққол сезилади. Аввало, халқимизда бўш 
ер майдонларидан унумли фойдаланиш, 
томорқадан ҳам яхшигина даромад олиш 
кўникмаси шаклланди. Қолаверса, ҳудуд-
ларда мутахассислар иштирокида “Бир 
маҳалла — бир маҳсулот” тамойилини 
жорий этиш ҳамда аҳоли томорқаларидан 
самарали фойдаланиш бўйича ташкил 
этилаётган семинар ва тарғибот тадбир-
лари ҳам муҳим аҳамият касб этмоқда. 

Ерга экин эккан билан ҳосил мўл бўла-
вермайди. Яхши натижага эришиш учун 
билим ва тажриба зарур. Бу жиҳат ҳам 
эътиборга олиниб, ҳудудда  намунали 

томорқачилар хонадонларида тажриба 
алмашиш бўйича амалий тадбирлар ҳам 
ташкил этиляпти.

— Асосий даромадимиз томорқадан. 
Ўн сотих ернинг 1,5 сотихида иссиқхона 
ташкил этганмиз, — дейди маҳалладаги 
хонадон соҳибаларидан бири Гулчеҳра 
Бобохолова. — Йил бўйи ердан унумли 
фойдаланишга ҳаракат қиламиз. Ҳаво 
совуқ кунлари иссиқхонада меҳнат қил-
сак, баҳор ва ёзда ернинг қолган қисмига 
мавсумий экин экамиз ва бир неча мар-
та ҳосил оламиз. Бир йилда камида 30 
миллион  даромад қиламиз. Ер инсонни 
боқади, муҳими, меҳнатдан қочмаслик 
керак. Экинларга вақтида ишлов бериб, 
яхши қаров бўлса, албатта, ҳосил ҳам 
шунга яраша бўлади. 

Юртимизда ҳудудларни маълум 
соҳага ихтисослаштириш ишлари бош-
ланганидан сўнг кўплаб маҳаллаларда 
оилавий тадбиркорлар сони ортиб бо-
раётгани қувонарли. Қайсидир туман 
деҳқончиликда, яна бири пиллачилик, 
бошқаси касаначиликда илғор ҳудудга 
айланиб, “Бир маҳалла — бир маҳсулот” 
тамойили амалда янада кенгайиб бор-
моқда. Муҳими, сердаромад йўналиш-
лар аввал хонадонлар, кейин маҳалла 
ва туман кесимида ихтисослашиб, янги 
тизим — ҳудудлар драйверига айланиб 
боряпти.

Ғолиб АБДУСАЛОМОВ,
“Янги Ўзбекистон” мухбири

“БИР МА²АЛЛА — БИР МА²СУЛОТ”
тамойили Хатирчида ¿андай самара бермо¿да?

замонавий билим ва саводхонликни талаб этмо¿да
Дунёнинг иқтисодий қиёфаси ўзгаргани сари ёш авлоднинг моддият, 
яшаш тарзи, турмуш фаровонлиги борасидаги тушунчалари ҳам 
шунга мос равишда шаклланиб боради. Масалан, бир неча ўн йиллар 
олдин ота-оналаримизнинг орзу-ҳаваси, ҳаётий эҳтиёжи бугунги 
авлодникидан сезиларли фарқ қилган. аслида, тараққиёт билан 
бирга инсон эҳтиёжлари ҳам ортиб, моддий манфаатдорлиги ўсиши 
табиий ҳол. Бунга мос равишда мамлакат иқтисодиёти ривожи ҳам 
зарурий талабга айланмоқда.

Навбаҳор УМАРОВА,
Низомий номидаги 
Тошкент давлат педагогика 
университети кафедра 
мудири, психология 
фанлари доктори

аҳолининг фаровон 
яшашини таъминлашда 
уларнинг доимий ва 
қўшимча даромадга 
эга бўлиши муҳим 
омил ҳисобланади. 
Шу мақсадда оилавий 
тадбиркорликни янада 
ривожлантириш ва бу 
жараёнда маҳаллабай 
ишлаш тизими ўз 
самарасини бермоқда. 

сир-асрорлари бор, лекин оиламизда 
буни ҳеч ким билмас экан. Шунинг учун 
бошқалар пул топишга уста, бизда эса 
бундай имконият йўқ” ва ҳоказо. 

Кўряпсизми, жамиятимизга хос бун-
дай фикрлар онгимизга қадрият дара-
жасида сингиб кетган ва ундан халос 
бўлиш қўрқинчлидек туюлади. Ваҳолан-
ки, инсон моддий фаровонликка бўлган 
қарашларини ўзгартирмас экан, ҳақиқий 
иқтисодий эркинликни ҳис эта олмайди. 
Пулга бўлган муносабат тўғри шакллан-
гандагина, уни сарфлаш ва самарали 
тақсимлаш кўникмаси ошиб боради.

Янгича иқтисодий 
тафаккур аломатлари
Шахс вояга етаётган муҳитнинг мод-

дий мустақиллиги кўп жиҳатдан ўсмир ва 
илк ўспирин ёшидаги ёшларнинг иқтисо-
дий муносабатларга йўналгани билан ўл-
чанади. Буни бешта мезон — иқтисодий 
таълим, иқтисодий саводхонлик, иқтисо-
дий тайёргарлик, иқтисодий тафаккур ва 
иқтисодий тарбияланганлик даражалари 
ёрдамида аниқлаш мумкин.

2012 йилдаги тадқиқотларимизда 
мактабгача ва кичик мактаб ёшидаги бо-
лалар “банкнотнинг ранги”, “банкнотдаги 
расмнинг мазмуни”, “банкнотда ифода-
ланган шахснинг юз қиёфаси” ва “банк-
нот қийматининг аниқ ва равшанлиги” 
каби тўртта асосий хусусиятга кўра, пул-
ни идрок этишиб, иқтисодий ижтимоий-
лашганлик даражасини намоён қилган. 
Шаҳар ва қишлоқ жойларда яшайдиган 
респондентлар ўртасида ўтказилган маз-
кур тадқиқот пулнинг юқоридаги тўртта 
хусусиятига кўра, болаларнинг иқтисодий 
ижтимоийлашувида айрим тафовутлар 
келтириб чиқаришини тасдиқлади. Ма-
салан, “банкнотнинг ранги”, “банкнотдаги 
расмнинг мазмуни”, “банкнотда ифода-
ланган шахснинг юз қиёфаси” каби учта 
хусусиятни қишлоқда яшовчи болалар 
шаҳарда яшайдиган тенгқурларига нисба-
тан кўпроқ эътироф этишди. Фақат битта 
“банкнот қийматининг аниқ ва равшанли-
ги” хусусиятини идрок этишда шаҳарли-
клар қишлоқдаги тенгдошларини ортда 
қолдирди. Аниқланишича, ҳар иккала то-
ифа мактабгача ёшдаги болалар пулни 
идрок этаётганда асосий эътиборни унинг 
рангига қаратар экан. 

Худди шундай тадқиқотни ўтган йили 
ҳам ўтказдик. Умумий синовларимиз-
да мактабгача ва кичик мактаб ёшидаги 
шаҳарлик ва қишлоқлик болалар ишти-
рок этди. Респондентлар юқоридаги каби 
тўртта асосий хусусиятга кўра пулни идрок 
этиб, иқтисодий ижтимоийлашганлик 
даражасини намоён қилди. Уларда кат-
та авлод вакилларидан фарқли ўлароқ, 
“банкнотда ифодаланган шахснинг юз 
қиёфаси”ни идрок этиш ўрнига “банкнот-
нинг жозибадорлиги”ни ҳис этиш мезони 
юқорироқ экани маълум бўлди. Аммо ҳар 
иккала авлод вакиллари томонидан 1000 
сўмлик банкнот энг жозибасиз “оқ пул” 
тарзида идрок этилиб, болалар томони-
дан уни жамғариш воситаси сифатида қа-
ралмаслиги ойдинлашди. Ҳозирги авлод 
болаларига энг мақбули “100 минг сўмлик 
банкнот” экан. Гап шундаки, улар пулнинг 
расмлари, рангига кўпроқ эътибор қара-
тиб, шу асосида ўзига ёққанини танлайди.

Умуман, бундай тадқиқотлар ёш ав-
лоднинг моддият, иқтисодий фаровон-
ликка муносабатини аниқлаб, бу бора-
даги муаммоларга ечим излашга хизмат 
қилади. Боиси, шахс нафақат оилада, 
балки педагогик таълим кластерлари-
да бериладиган иқтисодий тарбияни 
ўзлаштириш орқали иқтисодий ижти-
моийлашув жараёнининг субъектига 
айланади. Бу жараённинг таъсирида, 
биринчидан, у иқтисодий муносабатлар, 
жумладан, оила бюджетини тузишга тай-
ёрланади, иқтисодий онги шаклланиб 
боради, иккинчидан, бозор муносабат-
лари шароитида иқтисодий тафаккури 
теранлашиб, жамият учун фойдали са-
наладиган мақсадга мувофиқ хулқ соҳи-
бига айланади.

И¯ТИСОДИЙ 
ИЖТИМОИЙЛАШУВ



Барчаси кутилмаганда 
содир бўлди

Фарғона вилоятининг Ўзбекистон туманида 
туғилганман. Оддий қишлоқ боласиман. Уйимиз 
Катта Фарғона канали ёқасида. Қишлоғимиз та-
биати ҳануз мени ўзига оҳанрабодек тортади. 
Ватан деса, аввало, кўз олдимга қишлоғимизнинг 
гўзал манзараси, тупроқ кўчалари, тўлиб-тошиб 
оқадиган канал, самимий ва содда одамлар кела-
веради. Гарчи орадан йиллар ўтди, кўчалар обод 
бўлди, одамлар ўзгарди, уларнинг туриш-турмуш 
даражаси ўсди, бироқ ўша оҳанрабо ҳамон сақла-
ниб қолган. 

Ота-онам мени қачондир хориж университе-
тида ўқитувчи-профессор бўлади, деб ўйлама-
гандир. Инсон ҳаракат қилавериши, ўз устида 
ишлайвериши керак экан. Шунда омад эшиклари 
ўз-ўзидан очилиб боравераркан. Ҳозир кўпчи-
лик мени ўзига тўқ оиладан чиққан, деб ўйлайди. 
 Аслида, ҳаммаси оддий тасодиф ва меҳнатдан 
бошланган.

Тошкент давлат юридик университетида ўқиб 
юрган кезларим Япониянинг Нагоя универси-
тети билан ўзаро талабалар алмашиш дастури 
борлиги ҳақида хабар топдим. Мазкур дастурга 
кўра, университетдан ҳар йили бир талаба тан-
лаб олиниб, ўқиш учун Японияга юборилар экан. 
Дастур менга катта имкониятлар эшигини очди. 
Бор салоҳиятимни, билимимни синовдан ўтказиб, 
имтиҳонларда қатнашдим. Танлов якунлангач, 
2002-2003 ўқув йилида университетимиздан мени 
Японияга юборишларини айтишди. Мана шу жа-
раён хориждаги ҳаётимнинг бошланиши эди. Бар-
часи кутилмаганда содир бўлди.

Сўнг Нагоя университетида бир йил таҳсил 
олдим. У ердан қайтиб, таълимнинг магистрату-
ра босқичини яна юридик университетда бошла-
дим. Магистратуранинг ярим йилини Германия-
нинг Франкфурт университетида ўқидим. Ўқишни 
тамомлаб, солиқ йўналишида ишладим. Солиқ 
ҳуқуқи бўйича менда кўникма шакллана бошлади.

Канадада профессор-
ўқитувчиларни талабалар 

ишга танлаб олади
Таълимнинг докторантура босқичига Канада-

ни танладим. Сабаби, мамлакатда солиқ ҳуқуқи 
бўйича юқори сифатли дастурлар мавжуд. Ўша 
пайтлар Канаданинг беш нуфузли университетига 
ҳужжат топширдим. Улардан Монреаль шаҳрида-
ги Маггел университетида ўқишни маъқул кўрдим. 
Чунки мусофирликда бошқа юртда илмий иш қи-
лиш баробарида молиявий кўмак ҳам зарур эди. 
Бу ернинг стипендияси харажатларимни қоплай 
олар эди. Қарийб беш йил давомида солиқ имти-
ёзлари ҳақида илмий изланишлар олиб бордим. 
Илмий ишимни олти ой давомида соҳада дунёда 
етакчи бўлган мутахассис-профессорлар кўриб 
чиқди ва у муваффақиятли якунланди. Орада 
 Маггел университетига ишга қабул қилиндим. 

Канада провинциялари Ўзбекистондаги ви-
лоятларга ўхшаб кетади. Ўзбекмиз-да, нимаики 
бўлса, ватаним билан боғлайман. Ватанга шунча-
ки билимли эмас, керакли, нафи тегадиган мута-
хассис бўлиб қайтишим, молиявий мустақилликка 
эришишим лозим эди. Илмий ишим ҳимоясидан 
сўнг мени Нью-Брансвик университетининг ҳуқуқ 
факультетига ишга таклиф қилишди. Бу ерда му-
тахассис, аввало, илмий кенгаш томонидан эмас, 
талабалар ихтиёри билан ишга қабул қилинар 
экан. Биринчи ўринда университет маъмурияти 
сизни талабалар билан учраштиради. Талаба-
лар сиз ҳақингизда ижобий хулоса бериши керак 
бўлади. Сиз улар билан суҳбат қиласиз. Агар та-
лабалар сизга нисбатан ижобий фикр билдирса, 
навбатдаги босқичда сиз билан факультет ўқитув-
чилари индивидуал учрашади. Канадада профес-
сорлар умрбод ишга олинади. 

Таваккалчиликни яхши кўраман, таваккал қил-
ган кўп ишларим ижобий ҳал бўлади. Мана, тўрт 
йилдирки, университет томонидан ўтказиладиган 
йил танловида энг инноватор ўқитувчи сифатида 
эътироф этиламан. 

Ўша кун келишини 
интизорлик билан кутяпман
Ўтган йили Ўзбекистон университетлари рек-

торлари ва Нью-Брансвик университети профес-
сорлари билан учрашув бўлиб ўтди. Учрашув да-
вомида менда юртимиз билан соҳалар кесимида 
ҳамкорлик қилишга қизиқиш пайдо бўлди. Илк бор 
Ўзбекистондаги олий таълим муассасаларида хо-
рижий тажриба ва усулларнинг энг самаралисини 
жорий қилиш бўйича Тошкент давлат иқтисодиёт 
университетида тажриба олиб бордик. Универ-
ситет раҳбарияти янгиликка интилувчан ва инно-
вацион фикрлайдиган инсонлар экан. Натижада 
ҳамкорликда қўлланма яратдик. Мазкур қўлланма 
кредит-модул тизимида дуч келинаётган муаммо-
лар, ундан фойдаланиш бўйича юртимиз универ-
ситетларида мустақил таълим тизимини ошириш 
бўйича эди. Менинг ватандош сифатида ҳозир 
юртимга бера оладиган ёрдамим фақат интел-
лектим, холос. Яқин келажакда эса талабалар ва 

ўқитувчилар учун манфаатли лойиҳаларни амал-
га оширишни режалаштирганмиз ва бунинг учун 
ҳаракатлар бошланган. Бу борада “Ватандошлар” 
жамоат фонди билан ҳам ҳамкорлик қиламиз. 
Шундагина оз бўлса-да юртим корига ярай олади-
ган фарзанддек ҳис қиламан ўзимни. Бу туйғуни 
туйиш учун мен кўп йиллардан буён ҳаракат қиляп-
ман. Бир куни ўзимга ўзим: “Ўша кун келди, вақт 
келди”, деб айтишни интизорлик билан кутяпман.

Ўзбекистон ва Канада 
талабалари нимаси билан 

фарқ қилади?
Канада ва Ўзбекистон университетлари та-

лабаларини кўп солиштираман. Энг асосий 
фарқлардан бири — канадалик талабалар, юқо-
рида айтганимдек, профессорни ўзлари танлай-
ди. Аммо мотивация Ўзбекистондаги талабаларда 
кўпроқ. Чунки қийинчилик кўрганимданми, ўқиш 
учун интилиш, йўқдан бор қилиш ва қадрига етиш 
ўзимизникиларда кучли. 

Лекин ҳаётда ўз йўналишини танлашда Канада 
талабалари устунроқ. Улар ўз хоҳишига кўра, тан-
ловини амалга оширади. Ўзбекистонда эса “Ой-
лиги қанча?” деган савол аҳамиятлироқ. “У касбга 
қизиқадими, йўқми? Ёқтирадими? Ўша касбни ҳа-
ёти давомида танлаб, шу йўналишда кетадими?” 
деган савол кўп берилмайди. 

Канадада талаба ўз йўлини ўзи танлаб, юқори-
даги саволларни бериб, бир касбни танлайди. Би-
ринчи ўринга молиявий масалани эмас, қизиқиш-
ни қўяди. 

Маданияти ҳам ўхшаш
Ота-онам Канадада қолишимни хоҳламайди. 

Шунинг учун Ўзбекистонга тез-тез келиб тураман. 
Ҳар гал келганимда ўзгача ҳаяжон бўлади. Канада 
ҳақида гапирадиган бўлсам, мамлакатда бошқа 
миллат вакилларини камситиш деярли йўқ. Аҳо-
лисининг ҳар учтадан бири чет эллик ҳисоблана-
ди. 

Одамларнинг бир-бирига муносабати илиқ, 
меҳмондўст. Кўча-кўйда бирор манзилни сўрасан-
гиз, олиб бориб қўйиш даражасида ёрдам беради. 
Улардаги одамгарчилик хислатини ўзимизга, ўз-
бекларникига ўхшатаман. 

Канада барча маданиятларни ўзида жамлаган. 
Қаранг, бу жиҳати ҳам юртимизга ўхшаш. Биз ҳам 
кўп миллатли давлатмиз-ку.

Ўзбеклигимдан чексиз 
ғурур туяман

Ўзбекистондаги солиқ ислоҳотларидан яхши 
хабардорман. Шундай пайтда тегишли тартиб- 
таомилларга танқидий-таҳлилий нигоҳ ташлаш, 
айрим муаммоларнинг келиб чиқиш сабабларини 
ўрганиш, уларга ечим излаш мақсадга мувофиқ. 

Назаримда, мазкур соҳада ҳал қилиниши зарур 
икки жиддий муаммо бор. Биринчиси даромади 
тенг бўлган шахсларнинг солиқ қонунчилигига 
кўра турлича миқдорда солиқ тўлаётгани бўлса, 
иккинчиси даромади турлича бўлган шахслар-
нинг бир хил миқдорда солиқ тўлаётганидир. 

Бу борада янгиликлар кўп қилинади. Консти-
туциямизга киритилган моддалар, ўзгартиришлар 
яқин фурсатларда янги Ўзбекистон тараққиётига 
навбатдаги қадам бўлишига ишонаман. Хорижда-
ги мен каби ватандошлар эса она ватанимиздаги 
ҳар бир — у хоҳ катта бўлсин, хоҳ кичик — янги-
ликларни кузатиб қувонамиз. Бошқа давлатлар 
вакилларига мақтанамиз. Ким эканимиздан фахр-
ланамиз, ўзбеклигимиздан чексиз ғурур туямиз.

“Ватандошлар” жамоат фонди 
Ахборот хизмати раҳбари 

Уфора Ҳабибуллаева ёзиб олди.

ªзбекистон равна¿ига хизмат 
¿илувчи му³им ¿адам

инсон билим олиш, меҳнат қилиш, интилиш орқали маънавий камолотга 
эришади. Бу ривожланиш, ўз навбатида, нафақат унинг ўзи, балки оиласи ва 
маҳалла-кўй, мамлакат тараққиётида ҳам муҳим аҳамият касб этади. Бугунги 
суҳбатдошимиз канададаги нью-Брансвик университети профессори воҳид 
Ўринов ҳам меҳнатлари самара бераётган ватандошларимиздан бири.

Президентимизнинг “Ўзбекистон журналистика 
ва оммавий коммуникациялар университетини таш-
кил этиш тўғрисида”ги қарорида олий таълим муас-
сасамиз олдига ҳал этилиши зарур бўлган бир қанча 
вазифалар қўйилди. Улардан бири юқори малакали, 
бир неча хорижий тилларни мукаммал биладиган 
халқаро журналистларни тайёрлашни назарда тута-
ди. Ҳозир университетимизга ўқишга кираётган йи-
гит-қизларнинг салмоқли қисми иккита хорижий тил-
ни ўрганиб, фаолият юритишга тайёргарлик кўряпти. 
Улар шаклланиб, келгусида жаҳон медиа майдони-
да миллий манфаатларимизни ҳимоя қиладиган му-
тахассислар бўлишига ишончим комил.

Бугунги медиамакон, тезкорлик билан ривож-
ланаётган давр ҳар томонлама профессионал 
журналист кадрларни етиштириб беришни тақозо 
қиляпти. Бу борада қисқа муддатда бўлса-да, қатор 
ишларни бажаришга ҳаракат қилдик. Дастлаб олий-
гоҳимизда бор-йўғи учта факультет, иккита кафедра 
мавжуд эди. Ўтган даврда бу рақамлар энига ҳам, 
бўйига ҳам анча ўсди, кенгайди. Бугунга келиб уни-
верситетда 4 та факультет, 10 та кафедра, 25 та бў-
лим фаолият юритяпти.

Университет ташкил этилган йили 8 та бакалав-
риат таълим йўналиши ҳамда 10 та  магистратура 

мутахассислиги бўйича талабгорлар ўқишга қабул 
қилинган эди. 2022/2023 ўқув йилида 17 та бака-
лавриат таълим йўналиши ва 17 та магистратура 
мутахассислиги бўйича кадрлар тайёрлай бошла-
дик. Дастлабки йиллари, яъни 2018/2019 ўқув йи-
лида университетга 223 йигит-қиз талабаликка 
қабул қилинган. Жорий ўқув йилида бу кўрсаткич 
3355 нафарга етгани олий таълим муассасамизга 
талаб йилдан-йилга ортиб бораётганидан далолат 
беради. 2020 йилда магистратура мутахассислиги 
бўйича 35 йигит-қиз ўқишни тамомлаган бўлса, жо-
рий ўқув йилида бу кўрсаткич 146 нафарни ташкил 
этиши кутилмоқда.

Шу ўринда бу контингентга кимлар дарс беряпти, 
деган савол туғилиши табиий, албатта. Жорий йил-
нинг 1 апрель ҳолатига кўра, асосий штатда 111 
нафар профессор-ўқитувчи фаолият юритмоқда. 
Улардан 5 нафари фан доктори, 35 нафари фан 
номзоди (ёки филология фанлари бўйича фалсафа 
доктори). Шу тариқа олийгоҳнинг умумий илмий са-
лоҳияти 38 фоизни ташкил этмоқда.

Президентимиз қарорида журналистика соҳа-
си таълимини ривожлантиришнинг илмий-ме-
тодик вазифаларини ҳал этиш, илғор хорижий 
технологияларни жорий қилишга йўналтирилган 
илмий тадқиқотларни амалга ошириш ва иқтидор-
ли талаба- ёшларни илмий фаолият билан шуғул-
ланишга кенг жалб этиш бўйича ҳам зиммамиз-
га юкланган вазифалар мавжуд. Бу борада ҳам 
 муайян натижаларга эришилди. Жумладан, журна-
листика соҳасида фаолият олиб бораётган профес-
сор-ўқитувчилар ва илмий иш устида изланаётган 
ёш олимлар изчил қўллаб-қувватланяпти. Ўзбекис-
тон журналистика ва оммавий коммуникациялар 
университети ҳузуридаги илмий даражалар берув-
чи илмий кенгашда диссертациялар ҳимояси ўтка-
зиляпти. Беш йилда 26 талабгорнинг филология 
фанлари бўйича фалсафа доктори, яна 4 нафари-
нинг филология фанлари доктори илмий даражаси 
учун ҳимояси ташкил этилди. Шу тариқа олийгоҳи-
миз журналистика соҳасида таълим бераётган ил-
мий даражали ва илмий унвонли профессор-ўқи-
тувчилар сафи кўпайишига ҳисса қўшяпти. Жорий 
йилда университетда журналистика ихтисос лиги 
бўйича илмий даражага талабгор 51 нафар мута-
хассис таҳсил олмоқда. Докторантурадаги изла-
нувчиларимиздан 3 нафари муддатидан аввал,  
6 нафари белгиланган вақтида диссертация ёқлага-
ни ҳам илмий соҳадаги ютуқларимиз дебочасидир.

Давлатимиз раҳбарининг 2021 йил 19 майдаги 
“Ўзбекистон Республикасида хорижий тилларни 

ўрганишни оммалаштириш фаолиятини сифат 
жиҳатидан янги босқичга олиб чиқиш чора-тадбир-
лари тўғрисида”ги қарорига кўра, 2022/2023 ўқув 
йилидан бошлаб олий таълим муассасаларининг 
магистратура мутахассисликлари ҳамда олий таъ-
лимдан кейинги таълим ихтисосликларига танлов-
ларда миллий ёки унга мос даражадаги халқаро 
сертификатга эга шахслар иштирок этиши тарти-
би жорий этилди. Бунда филология йўналишлари 
бўйича камида С1 даражадаги миллий ёки унга 
мос даражадаги халқаро сертификат, нофилологик 
йўналишлар бўйича эса В2 даражадаги миллий ёки 
унга мос даражадаги халқаро сертификат талаб 
этилиши назарда тутилган.

Докторантура босқичига талабгорларнинг қи-
зиқиши юқорилиги ва аксарият номзодларнинг док-
торантурага мустақил тадқиқотчи сифатида ҳужжат 
топшираётганини инобатга олиб, 2023/2024 ўқув 
йили учун мустақил тадқиқотчиликка қабул жараёни-
га ўзгартиш киритиш таклиф этилмоқда. Унга кўра, 
илмий ишининг 50 фоизи тайёр бўлган мустақил 
тадқиқотчиликка номзодларга алоҳида эътибор бе-
рилади. Тўғри, бундай вазиятда қабул кўрсаткичи, 
албатта, пасаяди. Бироқ диссертация ҳимояси кўр-
саткичини ошириш имкониятига эга бўламиз.

Университет очилган кунданоқ профессор-ўқи-
тувчилар ва талабаларнинг машғулотларни ижодий 
муҳитда ўтказиши учун шароит яратилди. Дарсларни 
очиқ осмон остида ўтиш учун махсус ўриндиқлар ўр-
натилди. Бой китоб фондига эга ахборот-ресурс мар-
кази, замонавий жиҳозлар билан таъминланган Aхбо-
рот технологиялари маркази, журналистика тарихи 
музейи талабалар ихтиёрига берилди. Кейинчалик 
Туркия ва Германия билан ҳамкорликда телерадио-
студия, фотолаборатория, Ёшлар ишлари агентлиги 
билан биргаликда Талабалар пресс-клуби ташкил 
этилди, коворкинг маркази очилди. Шунингдек, барча 
қулайликка эга талабалар турар жойи барпо этилди. 
Бундай муҳитни яратишдан мақсад ҳозирги сўз ва 
фикр эркинлиги, очиқлик ва ошкоралик даврида мил-
лий медиамиз учун иқтидорли, соҳасини пухта эгал-
лаган, профессионал кадрларни тайёрлашдир.

Айни пайтда университетда журналистика таъ-
лими дифференциал ёндашув асосида олиб бори-
лади. Бу, ўз навбатида, соҳанинг ички йўналишла-
рига, ихтисосликларга бўлинган ҳолда ўқитишни 
назарда тутади. Хусусан, босма оммавий ахборот 
воситалари, телерадио, интернет, халқаро журна-
листика билан бир қаторда медиа соҳаси ривожига 
қаратилган мутахассисликлар бўйича ҳам кадрлар 
тайёрлаш йўлга қўйилди. Медиамаркетинг, медиа-
менежмент, медиадизайн шулар жумласидан.

Журналистикада ихтисослашувни ва янги ихти-
сосликлар бўйича кадрлар тайёрлаш жараёнини 
кучайтириш мақсадида 2022/2023 ўқув йилидан 
санъат журналистикаси, сайёҳлик журналистикаси 
каби йўналишлар ҳам ўқув жараёнига киритилди. 
Қолаверса, журналистик фаолиятнинг асосий қис-
мини амалиёт ташкил этгани боис, университет-
да амалиёт билан назарияни уйғун олиб боришга 
алоҳида эътибор қаратилган. Шу мақсадда махсус 
ўқув лабораториялари, ўқув теле ва радиостудия-
си, ўқув фото лабораторияси ташкил этилган. Шу 
ўқув лабораториялари ва студияларда талабалар-
нинг бевосита амалиёт жараёнида қатнашиши, 
амалиётчи мутахассислардан тўғридан-тўғри дарс 
олиши учун имконият яратилган. Оммавий ахбо-
рот воситалари қошида университетнинг маҳорат 
мактаблари ташкил этилди. Қолаверса, ҳар бир 
факультет ўз йўналишидаги таҳририятлар билан 
биргаликда амалиётни жойида ўташ ҳамда таҳри-
риятдаги амалиётчиларни дарс жараёнига жалб 
этиш бўйича алоҳида дастурларга, стратегияларга 
эга. Бу борада ҳар бир факультетнинг таҳририят-
лар билан тузган шартномалари мавжуд. Жум-
ладан, университетнинг босма ОАВ ва ноширлик 

иши факультети “Янги Ўзбекистон” газетаси билан 
ҳамкорликни йўлга қўйган бўлса, интернет журна-
листикаси факультети Ўзбекистон Миллий ахборот 
агентлиги билан шартнома тузган.

Энг муҳими, журналистика соҳасига қадам 
қўяётган абитуриентлар қабул жараёнида айнан 
ижодий имтиҳондан ўтган ҳолда университетга 
қабул қилинади. Бу, ўз навбатида, ёшлар орасида 
истеъдодли, соҳага лаёқатли, креатив фикрлайди-
ган, ўз сўзи ва позициясига эга, журналистикани 
шунчаки касб эмас, балки ҳаётий маслак сифатида 
кўрадиган ёшларни саралаб олишга хизмат қилади.

Шу ўринда университетнинг ташкил этилиши 
билан боғлиқ ҳолатлар ёдга тушади. Олийгоҳимиз-
нинг асосий бинолари қад ростлаётган палла мам-
лакатимизга пандемия кириб келган пайтга тўғри 
келди. Ўшандаги мураккаб вазият, молиявий-иқти-
содий тақчилликка қарамай, университет бинола-
рини қуриш жараёни изчил давом этди. Қурилиш 
бир кун ҳам тўхтатилгани йўқ. Ҳамма жабҳада фао-
лият буткул тўхтаган пайтда ҳам қурувчиларимиз, 
мутахассисларимиз гигиена талабларига риоя қил-
ган ҳолда ташкилий ишларни тўхтатмади. Пировар-
дида, ўша кезда университетнинг маъмурий, ўқув 
бинолари ҳамда ётоқхонаси қурилишини тугатиш 
имкониятига эга бўлдик.

Тўғри, жараён осон кечгани йўқ. Бироқ ҳар қан-
дай шароитда ҳам вазиятдан чиқиш йўлини топиш 
жуда муҳим. Бу борада университетимизга қаратил-
ган эътибор ва яратилган имкониятлар ҳар қадамда 
катта ёрдам берди. Давлатимиз раҳбарининг қаро-
ри туфайли иш жараёнида юқори ташкилотларнинг 
қўллаб-қувватлови ва қурилиш компанияларининг 
масъулиятли ёндашувини ҳис этиб турдик. Нати-
жада жуда кичик ҳудудда жойлашган, университет-
нинг ҳатто бир гектар ҳам чиқмайдиган кампусида 
экобоғ, ижодий ҳамда талабаларнинг иқтидорини 
ҳар томонлама намоён этишга қаратилган муҳитни 
шакллантиришга эришяпмиз. Моддий-техник базани 
мустаҳкамлаш, ўқув-услубий ва бадиий адабиётлар 
билан таъминлаш, талабаларга зарур замонавий 
билим беришга хизмат қиладиган техник воситалар-
ни етказиш каби масъулиятли вазифалар бўйича 
қилаётган ишларимиз бир муддат ҳам тўхтамайди.

Ўзбекистон Республикаси олий таълим тизими-
ни 2030 йилгача ривожлантириш концепциясида 
мамлакатимиздаги олий таълим муассасаларини 
халқаро эътироф этилган рейтинг ташкилотлари-
нинг рўйхатига киритиш бўйича вазифалар бел-
гиланган. Бу масала ҳам диққатимиз марказида. 
Олийгоҳимизда ташкил этилган ишчи гуруҳ фаол 
изланишда. Бу борада турли рейтинг агентликлари 
базасида университет профилини яратишга эриш-
дик. Икки йилдан буён рейтингларда фаол иштирок 
этяпмиз ва маълумотларни мунтазам етказиб бор-
япмиз. Албатта, рейтинг ташкилотларида, ҳудудий 
рейтингларда ёки фан доирасидаги рейтингларда 
позициямизни мустаҳкамлашга ҳаракат қиламиз.

Бунинг учун бир оз вақт талаб этилади. Чун-
ки ОТМлар рейтингини аниқлашда битирувчилар 
салмоғи ҳам катта аҳамиятга эга. Биздан эндигина 
бакалавриат битирувчиларининг иккинчи авлоди 
чиқяпти. Бироқ сўнгги икки йилда бу соҳадаги фао-
лиятимиз тўхтагани йўқ. Айнан шу рейтингларда-
ги тартиб-таомилларни, университет рейтингини 
оширишга қаратилган мезонларни таҳлил этган 
ҳолда бу йилдан медиа ва коммуникациялар соҳа-
сига қўшимча равишда гуманитар йўналишларни 
ҳам очишга қарор қилдик. Келгусида олийгоҳимиз 
мавқеини янада оширмоқчимиз. Бунинг учун сиё-
сатшунослик, халқаро муносабатлар, социология, 
психология каби бакалавриат таълим йўналишла-
ри ва магистратура мутахассисликлари бўйича 
кадрлар тайёрлаш борасидаги фаолиятимизни ку-
чайтириш талаб этилади.

Бундан ташқари, халқаро рейтинг агентликлари-
да эътибор қаратиладиган ва муҳим йўналишлар-
дан бири илмий фаолиятдир. Шу маънода, профес-
сор-ўқитувчиларимизнинг халқаро илмий-тадқиқот 
базаларида илмий ишлари, илмий мақолалари би-
лан иштироки салмоғини ошириш асосий мақсадла-
римиздан. Бунинг учун университетда ҳам методик, 
ҳам рағбатлантириш нуқтаи назаридан етарли ша-
роит яратилган. Юқори импакт факторга эга “Web of 
Science”, “Scopus” каби илмий базаларда чоп этил-
ган мақолалар учун алоҳида устамалар берилади. 
Қисқаси, университетда таълим ва илмни уйғун 
тарзда халқаро даражада ривожлантиришга эъти-
бор қаратамиз. Чунки рейтинглардан ўрин эгаллаш 
йўлида университет босиб ўтиши керак бўлган жа-
раёнларга гувоҳ бўлдик. Яъни ОТМ ўз фаолиятига 
танқидий қарашни ўрганади. Таълим бозоридаги 
мавқеини аниқлашга ҳаракат қилади. Бошқарувда 
ҳам, ижрода ҳам таълим бозорининг талабларини 
инобатга олишга интилади. Айнан шу жараёнларни 
университетимиз бошдан кечирмоқда.

Университетнинг олға илдамлаши учун барча 
шароит мавжуд. Жамоамиздан фақат сидқидилдан 
фаолият юритиш, бўлғуси кадрларни тайёрлаш-
га таълимдаги сўнгги янгиликларни жорий қилиш, 
дарсларга масъулиятли ёндашиш, шунингдек, 
янги таклиф, ғоя ва билимлар билан талабаларга 
пешвоз чиқиш талаб этилади. 

Шунга МунОСиБлаР етук каДР 
ЭтиБ тайёРланаДи

Бундан роппа-роса беш йил 
олдин давлатимиз раҳбарининг 
тегишли қарорига мувофиқ, 
Марказий Осиёда журналистика 

ва ахборот соҳасида профессионал 
мутахассислар тайёрлайдиган олий 
таълим муассасаларидан бири 
сифатида Ўзбекистон журналистика 
ва оммавий коммуникациялар 
университети ташкил этилди. 
Ўша кезларда ривожланишнинг 
мутлақо янги даврига қадам қўйган 
мамлакатимиздаги ислоҳотларни 
теран идрок этиб халққа етказадиган, 
сўз ва фикр эркинлигини амалда 
намоён этадиган журналист 
кадрларнинг янги авлодига эҳтиёж 
пайдо бўлганини ҳаммамиз яхши 
эслаймиз. зеро, оммавий ахборот 
воситаларининг сони ошгани ва 
фаолияти кенгайгани сари бундай 
мутахассисларга талаб ортиши 
тажрибада кўрилган.

Шерзодхон ҚУДРАТХЎЖА,
Ўзбекистон журналистика ва 
оммавий коммуникациялар 
университети ректори,
профессор

 “Тинчлик ва яхшилик 
йўлида ҳамкорлик 

қилингиз”
Аждодларимиздан мерос кўҳна ва 

боқий ҳикматларда “Уруш ва ёмонлик 
йўлида эмас, тинчлик ва яхшилик йўли-
да ҳамкорлик қилингиз”, дейилади. Дунё 
сиёсати ва иқтисодиётида энг муҳим 
роллардан бирини ўйнаётган Хитой би-
лан Ўзбекистон ўртасида яқин қўшни-
чилик, дўстлик ва ҳар томонлама стра-
тегик шериклик муносабатлари изчил 
мустаҳкамланмоқда. Бугунги кунда икки 
давлат ўртасидаги ўзаро манфаатли 
ҳамкорликнинг ҳуқуқий базасини “Дўст-
лик, ҳамкорлик ва шериклик муносабат-
лари тўғрисида”ги шартнома, “Стратегик 
шериклик ўрнатиш тўғрисида”ги қўшма 
декларация, “Икки томонлама стратегик 
ҳамкорликни янада чуқурлаштириш ва 
ривожлантириш ҳақида”ги қўшма декла-
рация ва бошқалар ташкил қилмоқда.

Ўзбекистон Президенти  Шавкат 
 Мирзиёевнинг Хитойнинг Сиань шаҳри-
да Марказий Осиё — Хитой биринчи 
саммитидаги иштироки Марказий Осиё 
ва Хитой ўртасидаги ўзаро манфаатли 
ҳамкорликни янада кенгайтиришга оид 
ҳамда халқаро ва минтақавий аҳамиятга 
молик долзарб масалаларни муҳокама 
қилишга пухта замин бўлиб хизмат қил-
ди. 

Саммитда Президентимиз кейинги 
йилларда мамлакатларимиз ўртасида-
ги ҳамкорлик мисли кўрилмаган дара-
жага эришганини алоҳида таъкидлади. 
 Негаки, ўтган вақт давомида ўзаро товар 
айир бошлаш икки карра ошиб, 9 милли-
ард долларни ташкил этди. Ўзбекистон-
да ўзлаштирилган Хитой инвестицияла-
ри ҳажми илк бор 11 миллиард долларга 
яқинлашди.

Аҳоли турмуш даражасини ошириш 
ва камбағалликка қарши самарали ку-
рашишга устувор аҳамият бераётган 
мамлакатимизда Хитойнинг илғор таж-
рибасидан фаол фойдаланган ҳолда 
фақатгина сўнгги бир йилда бир мил-
лиондан ортиқ фуқаромизни эҳтиёжманд-
лар тоифасидан чиқаришга эришилди. 

Бу борадаги ҳамкорлик йилдан-йил-
га кенгайиб бормоқда. Бугун юртимизда 
Хитой сармояси иштирокида 1,7 мингдан 
ортиқ корхона муваффақиятли фаоли-
ят юритмоқда. Энергетика, нефть-газ, 
кимё, тоғ-кон, тўқимачилик ва бошқа тар-
моқларда қатор йирик қўшма лойиҳалар 
амалга оширилмоқда.

Саммит доирасидаги тадбирлар-
да Шавкат Мирзиёев рамзий тугмани 
босиб, жами 3,3 миллиард долларлик 
15 та лойи ҳани — автомобиль ва элек-
тромобиллар, қурилиш материаллари, 

 металлдан кенг турдаги маҳсулотлар, 
тиббий буюмлар ишлаб чиқариш қувват-
ларини ишга туширди ва янги корхона-
лар қурилишига старт берди.

Давлатимиз раҳбарининг бу анжу-
мандаги нутқи, унда кўтарилган долзарб 
масалалар жаҳон ҳамжамиятининг эъти-
борини тортди. Айниқса, давлатларимиз 
ўртасида ҳамкорликни янада ривожлан-
тиришда маданий алоқаларни янада 
кенгайтиришга катта эътибор қаратгани 
муҳим аҳамиятга эга бўлди.

2022 йилда Президент Шавкат 
 Мирзиёев Марказий Осиё ва Хитой 
давлат раҳбарларининг видеоанжуман 
шаклидаги учрашувида 2023 йилни 
“Марказий Осиё ва Хитой халқлари ма-
данияти ва санъати йили” деб  эълон қи-
лишни таклиф этган эди.

Саммит доирасидаги маданий тад-
бирлар билан  “Марказий Осиё ва Хитой 
халқлари маданияти ва санъати йили”га 
старт берилгани бу таклифнинг ўзаро 
ҳамкорлик ва дўстликни мустаҳкам-
лашдаги ўрни ва роли қанчалар аҳа-
миятли эканининг ёрқин тасдиғи бўлди.

Айниқса, давлатимиз раҳбарининг 
 аэропортда буюк давлат, тарих ва мада-
ният яратган элнинг эътиборли йўлбош-
чиси сифатида юксак ҳурмат кўрсатилган 
ҳолда  кутиб олиниши янги Ўзбекистон-
нинг жаҳон ва минтақадаги обрў-эътибо-
ри, нуфузи тобора ортиб бораётганининг 
яна бир эътирофи бўлди.

Асрлар синовидан ўтган 
ҳамкорлик

“Олам аҳли билингизким иш эмас 
душманлиғ, Ёр ўлунг бир-бирингизгаким 
эрур ёрлиғ иш”. Бутун дунёда нафақат 
буюк мутафаккир, балки дунё даги барча 
миллатларга бирдай яхшилик соғиниб, 
уларни елкадош яшаш саодатига даъват 
қилиб келган, ана шу маънода энг гума-
нист шоир сифатида эътироф этилади-
ган Алишер Навоийнинг юқоридаги байт-
лари ҳам нафақат туркий қавмлар, балки 
бутун дунё аҳлига қаратилгандир.

Хитой ва Марказий Осиё халқлари 
ўртасида иқтисодий-маданий ҳамкорлик 
минг йилларга бориб тақалади. Аввало, 
қайд этишимиз керакки, ҳар бир давлат  
тараққиётида нафақат сиёсий, иқтисо-
дий, балки маданий алоқалар муҳим 
аҳамият касб этади. 

Азалдан Марказий Осиё ва Хитойни 
Буюк ипак йўли бирлаштириб келган. Ту-
рон ва Чин ўртасидаги дўстлик алоқала-
ри барча замону даврларда ҳам қизғин 
кечган. Қадимги манбаларда айтилиши-
ча, Марказий Осиёдан Хитойга арғумоқ 
отлар, совут ва беда уруғи, узум, 200 дан 
ортиқ турдаги доривор гиёҳлар, шиша ва 
тоғ биллуридан ясалган буюмлар, мис 
ва кумушдан ясалган тақинчоқлар олиб 
борилган экан. Ўз навбатида, Хитойдан 
шойи газламалар, чинни буюмлар олиб 
келинган.

 Санъатшуносларнинг таъкидлашича, 
Хитой мусиқа ва рақс маданиятига  ғиж-
жак, чанг, най сингари мусиқа асбобла-
рининг кириб боришига Марказий Осиё 
мусиқа санъати катта таъсир кўрсатган. 
Бухоро, Самарқанд ва Чоч раққосалари 
ва мусиқачилари VII-VIII асрларда Хи-
тойда жуда машҳур бўлиб, ҳатто ўша 

давр Хитой мусиқасида аждодларимиз 
мусиқа санъати йўналишлари устувор-
лик даражасига кўтарилган.

Тарихчи олимлар тадқиқотларига 
кўра, Амир Темур салтанати ва Мин су-
лоласи ўртасида бир неча марта элчи-
лар алмашинуви бўлган. Дипломатик 
ва савдо алоқалари ривожлантирилган. 
Мазкур элчилар орқали Хитой императо-
рига от, туя ва бошқа ноёб совға-салом-
лар юборилган бўлса, Хитой императори 
Соҳибқиронга кумуш пул, ипак матолар 
юборган. Бу алоқалар Амир Темур вафо-
тидан кейин ҳам давом этган.  

Низомиддин Шомийнинг Соҳибқи-
рон амри билан битилган “Зафарнома” 
китобида айтилишича, саройда Амир 
Темур иштирок этган олий даражада-
ги тадбирлар, зиёфатлар, тўй ва бошқа 
тантанали маросимларда турли давлат-
ларнинг мусиқачилари ҳам санъатла-
рини намойиш этган. “Оламнинг тур-
ли тарафидан йиғилган тиллари ва 
кийим лари бир-бирларидан фарқли 
ҳар қайси мамлакат созандалари, ҳар 
бир иқлимнинг санъат аҳлларию ҳу-
нар соҳиблари гуруҳ-гуруҳ бўлишиб, 
ҳар диёрнинг ўзида расм ва одат қи-
линган зеб-зийнат буюмлари, тақин-
чоқлари, кийим-кечак ва матолари би-
лан ясаниб, ўзларига оро бердилар. 
Хушнағма созандалар ва хушовоз хо-
нандалар форс тариқасида, ажам тар-
тибида, араб қоидасида, турк йўсини-
да, мўғул аёлғусида, хитой русумида, 
олтой услубида соз чалмоқ, ашула 
айтмоқ ва оҳанг боғламоқ ила машғул 
эдилар”.

Манбаларнинг гувоҳлик беришича, 
Жамолиддин Бухорий, Муҳаммад Бу-
хорий, хоразмлик Аҳмад Фанакатий ва 
бошқалар математика ва астрономия 
соҳасидаги билим ва амалий ишлари 
билан Хитойда машҳур бўлган. Шунинг-
дек, XIII-XIV асрларда табобат илмида 
пешқадам бўлган бир қанча аждодла-
римиз Хитойда фаолият кўрсатиб, улар 
ёрдамида Ибн Синонинг “Тиб қонунлари” 
хитой тилига таржима қилинади ҳамда 
хитой табобати дурдонаси ҳисобланган 
“Хуэйхуэй яофан” (“Мусулмон доривор-
лари”) ҳамда “Бэньцао ганму” (“Гиёҳ до-
риворлар қонуни”) асарлари яратилиши-
га таъсир кўрсатади.  

Бу ҳамкорликнинг энг муҳим жиҳат-
ларидан яна бири шундаки, Марказий 
Осиё Хитойнинг Жануби-ғарбий Осиё 
ва Европа мамлакатлари билан савдо 
алоқаларида муҳим ўрин тутади. Айнан 
марказий осиёлик савдогарлар Хитой 
маҳсулотларини Ғарбга етказиб бе-
ришда асосий роль ўйнайди.

XVI-XVII асрларда Хитой пойтахти Пе-
кинда бухоролик савдогарларнинг мах-
сус савдо расталари бўлгани, Сибирь ва 
Россиянинг ички шаҳарларига Хитойда 
ишлаб чиқарилган маҳсулотларни етка-
зиб беришда бухоролик савдогарларнинг 

асосий ўрин тутгани Марказий Осиё ва 
Хитой алоқалари узлуксиз ва самарали 
давом этганидан далолат беради. Аср-
лар синовидан ўтган ҳамкорлик алоқала-
ри тўғрисида кўплаб далиллар келтириш 
мумкин.

 Марказий Осиё ва Хитой 
халқлари маданияти ва 

санъати йили
Тарихий далилларнинг ўзи Марказий 

Осиё давлатларининг асрлар давомида 
Хитой билан алоқалари қанчалар мус-
таҳкам ривожланиб келганини кўрсат-
моқда. Бу алоқалар, ўз навбатида, барча 
томонларнинг ривожида муҳим аҳамият 
касб этган.

Халқаро муносабатларда зиддият-
лар ва ноаниқликлар кучайиб бораёт-
ган бугунги шароитда Марказий Осиё 
мамлакатлари ва Хитой бир-бирини қўл-
лаб-қувватламоқда. 

Хитойнинг Сиань шаҳрида Марказий 
Осиё — Хитой биринчи саммитида дав-
латимиз раҳбари илгари сурган ташаб-
буслар муҳим аҳамиятга эга бўлди. 

Аввало, айтиб ўтилганидек, 2023 йил 
“Марказий Осиё ва Хитой халқлари ма-
данияти ва санъати йили” деб эълон қи-
линди.

Саммитнинг қадимий Сиань шаҳрида 
бўлиб ўтиши ҳам бежиз эмас. Тарихда 
йирик илмий, маданий ва иқтисодий мар-
каз бўлган Сиань шаҳри кўп асрлар да-
вомида бутун Евроосиё қитъасида циви-
лизацион ривожланиш, ўзаро боғлиқлик 
ва тараққиётга муносиб ҳисса қўшган, 
Буюк ипак йўлига тамал тоши қўйилган 
қутлуғ маскан ҳисобланади.

Тарихчиларнинг айтишича, Сиань 
шаҳридан бошланган Буюк ипак йўли 
Самарқанд шаҳрида юксак мақомга кўта-
рилган. Ана шу маънода  Самарқанднинг 
“Буюк ипак йўлининг юраги”, деб атали-
ши бежиз эмас.

Давлатимиз раҳбари айтганидек, 
бугун Марказий Осиё бутунлай янги — 
жипслашган ва кучли, мулоқот ва кенг 
кўламдаги шериклик учун очиқ минтақага 
айланмоқда.

Ўтган йили минтақа мамлакатлари 
ва Хитой ўртасида дипломатик муноса-
батларнинг ўттиз йиллиги нишонланди. 
Ҳамкорлик ишонч, ҳурмат ва бир-бири-
нинг манфаатларини ҳисобга олган ҳол-
да ривожланмоқда.  

Шу маънода, саммитда давлатимиз 
раҳбарининг Марказий Осиё ва Хитой 
мамлакатлари етакчи “ақл марказлари”-
нинг биргаликдаги фаолиятини йўлга 
қўйиш, таҳлил институтлари, олим ва 
мутахассислар, стратегик ёндашувлар, 
комплекс тавсия ва қарорлар, минтақа-
вий ва глобал миқёсда туб бурилиш 
ясайдиган лойиҳаларни ишлаб чиқиш, 

Самарқандда миллий стратегияларни 
уйғунлаштириш масалалари бўйича би-
ринчи халқаро экспертлар конференция-
сини ўтказиш ва мунозара майдонини 
яратиш борасидаги таклифлари қизғин 
кутиб олинди.

Таъкидланганидек, мамлакатларимиз 
ва халқларимиз миллий маданиятларни 
ўзаро бойитиб бориш учун катта цивили-
зацион салоҳият ва улкан имкониятларга 
эгадир.  

Давлатимиз раҳбари саммитда эзгу 
анъанага айланиб қолган гуманитар ал-
машувлар, турли кўргазмалар, концерт 

ва гастроллар, қўшма спорт тадбирлар-
ни ёшларимизни кенг жалб этган ҳол-
да доимий ўтказиб боришга алоҳида 
эътибор қаратди. Шу маънода, мамла-
катларимиз ёш истеъдодлари форуми, 
Марказий Осиё давлатлари ва Хитой 
ўртасида академик ва талабалар алма-
шинуви дастурлари, ёшлар форумлари 
ва спорт мусобақаларини ўтказиш йўлга 
қўйилади.

Хитой ва Марказий Осиёнинг тари-
хий алоқаларида маданиятлараро му-
лоқот алоҳида ўрин тутади. Биргина 
Алишер Навоийнинг “Фарҳод ва Ширин” 
достони қаҳрамони Фарҳод Чин шаҳзо-
даси сифатида талқин қилиниши зами-
рида қадимдан илм-фан,  маданият ва 
 санъат маркази бўлиб келган Хитой 
халқига нисбатан юксак ҳурматни кўри-
шимиз мумкин.

Кейин 5-6 йил давомидаги маданий 
алоқаларимиз ривожига қарар эканмиз,  
Шанхайда ўтган “Шанхай баҳори —  
2016” форуми,  Сиань шаҳрида ўтка-
зилган “Буюк ипак йўли” халқаро кўргаз-
маси, Синьцзян санъат институтидаги 
Марказий Осиё беш мамлакати санъати-
ни ўрганиш форуми каби кўплаб анжу-
манларда мамлакатимиз вакилларининг 

Минҳожиддин МИРЗО,
Республика Маънавият ва 
маърифат маркази раҳбари

Бошланиши 1-бетда

ёхуд тинчлик ва ³амкорликда яшаш маданияти
фаол иштирок этганини кўрамиз. Бунга 
қўшимча равишда Хитой миллий опера 
ва рақс драма театри ижодий жамоаси-
нинг “Миллий баҳор куни” муносабати 
билан Aлишер Навоий номидаги Ўзбе-
кистон давлат академик катта театрида 
концерт дас турини намойиш этиши, 2019 
йил 25 декабрда Пекин шаҳрида “Ўзбе-
кистон маданияти куни” муваффақиятли 
ўтказилгани ва бошқа ўнлаб тадбирлар-
ни мисол келтириш мумкин.

Бугунги кунда Ўзбекистондан минг-
лаб талаба-ёшлар Хитой олий таълим 
муассасаларида таҳсил олмоқда. Пекин, 
Шанхай, Ланчжоу, Урумчи университет-
ларида ўзбек тили ва адабиёти факуль-
тативлари ишлаб турибди.  

Тошкент давлат шарқшунослик инсти-
тути, Ўзбекистон давлат жаҳон тиллари 
университети, Жаҳон иқтисодиёти ва 
дипломатия университети, Самарқанд 
давлат чет тиллар институтида ва бошқа 
қатор олий ўқув юртларида хитой тили ва 
адабиёти, Хитой тарихи ва иқтисодиёти 
ҳамда бошқа йўналишларда мутахассис-
лар тайёрланмоқда.  

Саммит жаҳон ҳамжамияти нуфузли 
оммавий ахборот воситалари томонидан 
кузатиб борилди. Уларда ҳамкорликнинг 
янги уфқлари, Ўзбекистон Президен-
тининг ташаббусларига алоҳида эъти-
бор қаратилди. Жумладан, Су Юханг, 
“Oman-China Investments” компанияси 
ижрочи директори (Ўмон) бундай ёзди: 

— Ўзбекистон ва Хитой ўртасидаги та-
рихий муштараклик кўҳна Буюк ипак йў-
лига асос солинганидан буён давом этиб 
келмоқда. Эришилган келишувларни 
ҳаётга изчил татбиқ қилиш, турли дара-
жадаги фаол ишбилармонлик алоқалари 
ҳозирда мутлақо янги босқичга кўтарил-
ган, Ўзбекистон — Хитой муносабат-
ларининг жадал ривожланиши ижобий 
натижалар бермоқда.  Шу боис, ҳамкор-
ликнинг янги формати — Марказий Осиё 
— Хитой биринчи учрашуви минтақадаги 
ҳамкорликни ҳар томонлама мустаҳкам-
лашга қўшимча туртки бериши шубҳасиз. 

Ензо Падован, Сен-Жермен сиёсий 
фанлар олий мактаби тадқиқотчиси 
(Франция) бундай ёзади: 

— Сўнгги йилларда Ўзбекистон —  
Хитой муносабатлари ўз ривожининг янги 
босқичига қадам қўйди. Хусусан, мам-
лакатлар ўртасида товар айирбошлаш  

даражаси анча юқори, иқтисодий, ма-
даний ва бошқа соҳалардаги алоқалар 
тобора мустаҳкамланмоқда. Ўзбекистон 
— Хитой ҳамкорлиги учун катта имко-
ниятлар мавжуд. Шу нуқтаи назардан, 
Марказий Осиё — Хитой формати Ўз-
бекистон ва ХХРнинг ўзаро манфаат-
ли стратегик шериклик алоқаларининг 
давоми бўлиб, Ўзбекистоннинг минтақа 
мамлакатлари билан ўзаро муносабат-
ларини янада мус таҳкамлашга хизмат 
қилади.

Ислом ҳамкорлик ташкилоти Халқаро 
бизнес маркази бош ижрочи директори 
(Малайзия) Муҳаммад Толиб бин Mуҳам-
мад Ража Моҳан таъкидлаганидек, “Ўз-
бекистон — Хитой муносабатларининг 
бугунги ҳолати юқори даражадаги ишонч 
ва бир-бирини ўзаро тушуниш билан 
ажралиб туради”.    

Саммитда Марказий Осиё ва Хитой 
ўртасидаги келишувлар, 2023 йилда 
“Марказий Осиё ва Хитой халқлари ма-
данияти ва санъати йили” доирасида 
бўлиб ўтадиган тадбирлар, шубҳасиз, 
Марказий Осиё ва Хитой халқлари ўр-
тасидаги  тинчлик маданияти асосидаги 
дўстона ҳамкорликни янги босқичга кўта-
ришга хизмат қилади.

“ЁР ¤ЛУНГ БИР-БИРИНГИЗГАКИМ 
ЭРУР ЁРЛИ¢ ИШ...”

Ўзбекистон Президенти  Шавкат Мирзиёевнинг Хитойнинг 
Сиань шаҳрида Марказий Осиё — Хитой биринчи саммитидаги 
иштироки Марказий Осиё ва Хитой ўртасидаги ўзаро манфаатли 
ҳамкорликни янада кенгайтиришга оид ҳамда халқаро ва 
минтақавий аҳамиятга молик долзарб масалаларни муҳокама 
қилишга пухта замин бўлиб хизмат қилди. 


